
Унинг якунларига бағишлаб Пре-
зидентимиз томонидан парламент 
палаталари қўшма мажлисида белги-
лаб берилган устувор вазифалардан 
келиб чиққан ҳолда ташкил этилган 
қўмита йиғилишида мамлакатимизда 
сув ва ер ресурслари чекланган бир 
шароитда ирригация ва мелиорация 
ишларини изчил давом эттириш, ту-
проқ унумдорлиги ва ҳосилдорлиги-
ни янада ошириш, экин майдонлари 
таркибини оптималлаштириш, энг 
янги агротехнологияларни жорий 
этиш, сув хўжалигини ривожланти-
риш масалалари соҳага оид қонун 
ҳужжатларининг тўлақонли ижросига 
бевосита боғлиқ экани алоҳида таъ-
кидланди. Зеро, O`zLiDeP дастурида 
алоҳида қайд этилганидек, ер, сув ва 
бошқа табиий ресурслардан оқилона 
ва самарали фойдаланиш, бу борада 
ривожланган мамлакатлар даражаси-
га чиқишда, энг аввало, тармоқнинг 
ҳуқуқий асосини такомиллаштириш 
муҳим аҳамиятга эга.  

Қишлоқ ва сув хўжалиги вазир-
лиги, Молия вазирлиги ҳузуридаги 
Суғориладиган ерларнинг мелиора-
тив ҳолатини яхшилаш жамғармаси, 
Бухоро вилояти ҳокимлиги мутасад-
дилари, илғор фермерлар ҳамда ом-
мавий ахборот воситалари вакиллари 
иштирок этган тадбирда масаланинг 
шу жиҳатлари хусусида атрофлича 
фикр билдирилди. Иштирокчилар 
парламентнинг назорат функциясини 
кучайтириш жойлардаги камчилик ва 
нуқсонларни бартараф этиш, қабул 
қилинган қонунларнинг ижросини таъ-
минлаш ҳамда янги қонунчилик та-
шаббуслари билан чиқишда долзарб 
ўрин эгаллашини эътироф этдилар.

Бевосита назорат-таҳлил натижа-
ларига тўхталадиган бўлсак, ўринли 
савол туғилади: нега мазкур дастур 
ижросини ўрганиш  учун айнан Бухоро 
вилояти танланди? Масалага вилоят 
табиий иқлими ва ҳудудий жойлашу-
видан келиб чиқиб ёндашсак, жавоб 
ўз-ўзидан ойдинлашади. Биламизки, 

Бухорода сув танқислиги билан боғ-
лиқ ечимини кутаётган муаммолар йўқ 
эмас. Шу боис бугунги вазият вилоят-
да сув ресурсларига бўлган эҳтиёжни 
бошқариш тизимини яхшилаш, энг 
асосийси, қишлоқ хўжалигида сувдан 
оқилона фойдаланиш, суғориш тар-
моқларини мунтазам ишлаб туради-
ган ҳолатда сақлашни талаб этади. 
Айниқса, соҳага сувни тежайдиган 
замонавий суғориш технологиялари-
ни жорий этиш  масаланинг энг муҳим 
жиҳатларидан биридир, десак мубо-
лаға бўлмайди.

Ана шундай ҳаётий омиллардан 
келиб чиқиб, вилоятда 2013-2014 йил-
ларда Дастурда белгиланган жами 32 
та мелиоратив объектда 26,912 млрд. 
сўмлик қурилиш-монтаж ишлари, шун-
дан 316,9 км. очиқ коллектор, 19,4 км. 
ёпиқ-ётиқ дренаж тармоғи, 7 та ме-
лиоратив насос станцияси, 17 та ме-
лиоратив тик қудуқ ва 300 та кузатув 
қудуғи барпо этилган.

1 Австралия доллари	 1874,99

1 Англия фунт стерлинги	 3997,19

1 Дания кронаси	 379,70

1 БАА дирҳами	 701,11

1 АҚШ доллари	 2575,18

1 Миср фунти	 328,89

1 Исландия кронаси	 19,21  

1 Канада доллари	 1975,89

1 Хитой юани	 414,72

1 Малайзия ринггити	 675,37

1 Польша злотийси	 683,36

1 СДР	 3587,15

1 Туркия лираси	 939,71

1 Швейцария франки	 2680,52

1 ЕВРО	 2810,56

10 Жанубий Корея вони	 22,05

10 Япония иенаси	 208,57

1 Россия рубли	 44,37 

1 Украина гривнаси	 116,66

Ўзбекистон  Республикаси  Марказий  банки  ахбороти
Ўзбекистон Республикаси Марказий банки 2015 йил 21 июлдан бошлаб валюта операциялари бўйича 
бухгалтерия ҳисоби, статистик ва бошқа ҳисоботларни юритиш, шунингдек, божхона ва бошқа мажбурий 
тўловлари учун хорижий валюталарнинг сўмга нисбатан қуйидаги қийматини белгилади:*)

*) Валюта қийматини белгилаш чоғида Ўзбекистон Республикаси Марказий банки мазкур валюталарни 
ушбу қийматда сотиш ёки сотиб олиш мажбуриятини олмаган.

Ишбилармон-
ларнинг «Сўғди-

ёна»даги очиқ 
мулоқоти

«Оилавий 
тадбиркорликдан 

— мустаҳкам 
оилага»

ҲАЁТ 
ҲАҚИҚАТЛАРИ

Электрон 
савдолар 

шаффофлиги

Таянч 
тузилмаларнинг 

таъсир кучи

КЕЛГУСИ СОНДА:

Маълумки, ўтган йили 
Олий Мажлис Қонунчилик 
палатаси ва халқ депутатлари 
маҳаллий кенгашларига 
бўлиб ўтган сайловда 
O`zLiDeP энг кўп депутатлик 
ўринларини қўлга киритди. 
Бу муваффақият мавжуд 
салоҳиятимизни намоён 
этиши баробарида партия 
тузилмалари ва унинг 
депутатлик бирлашмалари 
олдида улкан вазифалар 
турганлигини англатади. 
Зеро, амалдаги қонунлар 
ва Давлат дастурлари, 
Президентимиз 
фармонлари, ҳукумат 
қарорлари, шунингдек, 
ҳудудларни ижтимоий-
иқтисодий ривожлантириш 
дастурларида белгиланган 
вазифалар ижроси устидан 
назорат-таҳлил фаолиятини 
олиб бориш, депутатлик 
эшитувларини ташкил 
этиш партиямиз вакиллари 
зиммасидаги асосий 
вазифалар сирасига киради.

ДЕПУТАТЛИК 
ГУРУҲЛАРИДА

КИМ ЭДИГУ
КИМ БЎЛДИК?

XXIV

АМУДАРЁ 
ТЎЛҒАНГАН ТУН
... Собиржоннинг наздида минг йиллардан 
буён ўз ўзанида тўлғаниб оқаётган азим 
дарёнинг ҳам тўлқин-тўлқин бўлиб жўш урган 
бедор юраги бор. Ва шу қудратли юрак бугун, 

яъни 1986 йилнинг 
1 апрелида 
ўта безовта, 
бесаранжом, 
беқарор 
ураётгандек. 
Қадимий Окс 
негадир оҳ тортиб, 

қирғоғига қатттиқ-қаттиқ бош урарди, дарду 
ҳасратга тўлиб кетгандек тўлғанарди. Улуғ 
Ўкуз устида бетиним учаётган, чарх уриб 
сувга тўш ураётган оққушлар ҳам тинчини 
йўқотган. Соҳилдаги жийдазор тепасида 
муаллақ туриб чириллаётган сўфитўрғай 
ноласи қалбларни ўртарди. Қирғоқ яқинида 
улкан тегирмон тошидек айланаётган гирдоб 
ичида дарё ўпирган тўронғил дарахти оддий 
хасдек турарди

— «Гирдоб. Нега ме-
нинг юрагим дарё гир-
добини кўриб бунчалар 
ҳаприқмоқда? — ўйлади 
Собиржон. — Бу ҳорғин 
оқшом менга қандай наси-
балар ҳозирлаб қўйибди? 
Энг муҳими, онажоним-
нинг аҳволи қандай? Уму-
ман, тузалиб кетармикан? 
Эҳ, бечора онажоним-а! 
Сиз неча марта «марказ»-
нинг буйруғи билан само-
лётда сепилган бутифос 

ёмғири остида қолдингиз. 
«Бутифос» деган лаънати 
сўз овулга «гепатит» де-
ган даҳшатли атамани бо-
шлаб келди. Мана, жига-
рингиз шишиб, рангингиз 
сомондек сарғайиб ётиб-
сиз. Дарёга ўрнатилган 
насосларнинг ҳолатини 
бирров кўраману ёнингиз-
га қайтаман, она. Тузалиб 
кетинг! Тузалиб кетинг! Ту-
залиб кетинг!

ЯРИМ ЙИЛЛИК ФАОЛИЯТ ТАҲЛИЛИ
Ёшлар билан ишлаш бўлими:

«Ишбилармон талаба» стипендиаси кўрик-танловининг амалий натижалари

стипендиатлар сони иштирокчилар сони яратилган иш ўринлари

Тадбиркорлар ва ишбилармонлар 
ҳаракати — Ўзбекистон Либерал-
демократик партияси Сиёсий Кенгаши 
Ижроия қўмитаси Ёшлар билан ишлаш 
бўлими томонидан партиянинг 2015 
йил биринчи ярми учун мўлжалланган 
иш-режаси ижросини таъминлаш 
мақсадида 2212 та тадбир ташкил 
этилиб, уларда 173 750 нафардан 
ортиқ навқирон авлод вакили 
иштирок этди

Айни рақамларни 2014 
йилнинг мос даврига қи-
ёслайдиган бўлсак, мазкур 
кўрсаткичлардаги ижобий 
ўсиш-ўзгаришлар яққол кўз-
га ташланади. Жумладан, 
ўтган йилнинг олти ойида 
Ёшлар билан ишлаш бў-

лими томонидан жами 627 
та турли тадбир ўткази-
либ, уларда партиямизнинг 
58  870 нафардан зиёд ёш 
фаоли қатнашганини кўри-
шимиз мумкин.

2015 йил август ойида 
охирги босқич бўлиб ўтади

2014 йил2013 йил

Назорат-таҳлил натижаларидан 
қандай хулоса чиқарилди?
Олий Мажлис Қонунчилик палатасининг Аграр ва сув хўжалиги масалалари 
қўмитаси ташаббуси билан «Суғориладиган ерларнинг мелиоратив ҳолатини 
яхшилаш ва сув ресурсларидан оқилона фойдаланиш бўйича Давлат дастури»нинг 
Бухоро вилоятидаги ижроси назорат-таҳлил тарзида жойида ўрганилди

Давлатимиз раҳбари Ўзбекистон билан Япония ўртасида 
турли соҳаларда самарали ҳамкорлик йўлга қўйилганини таъ-
кидлади. Япониянинг юқори технологияли етакчи компания-
лари билан ўзаро манфаатли шериклик муносабатлари изчил 
кенгайиб бормоқда. 

Тошкентда «Ўзавтосаноат» акциядорлик компанияси ва 
«Isuzu Motors Ltd.» ўртасида Япониянинг ушбу компанияси 
«СамАвто» масъулияти чекланган жамияти таъсисчилари тар-
кибига кириши тўғрисида битим имзоланди.

Мазкур битим «Ўзавтосаноат» ва «Isuzu Motors Ltd.» ком-
паниялари ўртасидаги узоқ муддатли ҳамкорликнинг мантиқий 
давомидир.

Томонлар «СамАвто» масъулияти чекланган жамиятини 
ривожлантириш стратегиясини амалга ошириш, ишлаб чиқа-
рилаётган машиналар турини янгилаш ва кўпайтириш, маҳал-
лийлаштириш кўламини кенгайтириш, Япониянинг илғор 
ишлаб чиқариш технологияларини янада кенг жорий этишга  
келишиб олди. 

«Ўзавтосаноат» ва «Isuzu Motors Ltd.» ўртасидаги ҳамкор-
лик 2007 йилда йўлга қўйилган. Япониянинг мазкур компания-
си ўша йили «СамАвто» масъулияти чекланган жамиятининг 
технологик шериги сифатида мамлакатимизда ишлаб чиқари-
лаётган автобуслар, ўрта оғирликдаги юк машиналари ва бо-
шқа техникалар учун шасси ва двигателлар етказиб беришни 
бошлади. Ўтган вақт давомида «Isuzu Motors Ltd.» агрегатлари 
базасида 10,2 минг автобус ва 11,5 минг юк машиналари, жум-
ладан,  2014 йилда 1,2 минг автобус ва 2,6 минг юк машинаси 
ишлаб чиқарилди. Табиий газда ишлайдиган юк машиналари-
нинг янги моделларини ишлаб чиқариш ўзлаштирилгани ҳам-
корликни ривожлантиришнинг муҳим босқичини ташкил этди. 

Учрашувда икки томонлама ҳамкорликни янада ривожлан-
тириш истиқболлари ва ўзаро манфаатли бошқа масалалар 
муҳокама этилди.

(ЎзА)

ОҚСАРОЙДА 
ҚАБУЛ

Ўзбекистон Республикаси Президенти 
Ислом Каримов 29 июль куни Оқсаройда 
«Isuzu Motors Ltd.» компанияси раиси 
Сусуми Хосоини қабул қилди

ХУСУСИЙ МУЛК ҲУҚУҚИНИ 
ИШОНЧЛИ ҲИМОЯЛАШ 
ТИЗИМИНИ МУСТАҲКАМЛАШ — 
УСТУВОР ВАЗИФАМИЗ
Олий Мажлис Қонунчилик палатасида «Хусусий 
мулк, кичик бизнес ва хусусий тадбиркорликни 
ишончли ҳимоя қилишни таъминланганлиги, 
уларни жадал ривожлантириш йўлидаги 
тўсиқларни бартараф этилганлиги муносабати 
билан Ўзбекистон Республикасининг айрим 
қонун ҳужжатларига ўзгартиш ва қўшимчалар 
киритиш тўғрисида»ги қонун лойиҳаси биринчи 
ўқишда қабул қилинди

Эътиборлиси, мазкур саъ-
й-ҳаракатлар жорий йилнинг 
биринчи чорагида ҳам изчиллик 
билан давом эттирилмоқда. Ху-
сусан, реконструкция қилиш ва 
қуриш ишлари бўйича 44,97 км. 
очиқ коллектор ва 7,4 км. узун-
ликда ёпиқ-ётиқ дренаж тармоғи 
битказилиб, 4,038 млрд. сўмлик 
қурилиш-монтаж ишлари бажа-
рилган. Шунингдек, мелиоратив 
объектларни тизимли таъмир-
лаш бўйича 546,2 км. узунликда 
очиқ коллектор тикланиб, 3,650 
млрд. сўмлик ишлар ниҳоясига 
етказилган. 

Шунингдек, Бухорода олиб 
борилган мелиоратив тадбир-
лар бўйича бир нечта лойиҳа-
лар танлаб олиниб, назорат-
дан ўтказилганда қуйидагилар 
маълум бўлди: Жондор тума-
нидаги «Ғарбий Ромитан» кол-
лекторида мелиоратив насос 
станцияси  жорий йилнинг июнь 
ойида ишга туширилган бўлиб, 
700 гектар ернинг мелиоратив 
ҳолати барқарорлаштирилган. 
Бундан ташқари, коллекторда 
сув сатҳи 1-1,2 метрга пасайиб, 
атрофдаги экин майдонларида 
ер ости сизот сувлари сатҳи 0,5-
0,7 метрга тушган. Ҳисоб-ки-
тобларга кўра, ушбу ҳудуддаги 
пахта майдонлари ҳосилдорли-
ги 1,5-2,0  центнер, ғалла ҳосил-
дорлиги эса 3,5-5,0 центнерга 
ошиши кутилаётир. 

«Марказий Бухоро» туман-
лараро коллекторининг 30 км. 
узунликдаги қисмини рекон-
струкция қилиш бўйича ишлар 
ўтган йили якунига етказилган. 
Шуни алоҳида таъкидлаш ке-
ракки, ушбу объектни қайта 
таъмирлаш натижасида Бухо-
ро, Ромитан ва Вобкент туман-
ларидаги 15,0 минг гектардан 
зиёдроқ суғориладиган май-
донлардан сизот сувларининг 
тўсиқсиз чиқиб кетиши таъмин-
ланган бўлиб, ўрта ва кучли 
шўрланган ерлар 880 гектарга 
қисқарган, ер ости сизот сувла-
ри сатҳи 2 метргача бўлган май-
донлар 1610 гектарга камайган. 
Қолаверса, 12500 гектардан 

ортиқ суғориладиган ерларнинг 
мелиоратив ҳолати яхшилани-
шига эришилган. 

Жорий йилда ҳам Давлат 
дастурига киритилган Вобкент 
туманидаги 25,8 км. узунликда-
ги умумий қиймати 1473,0 млн. 
сўмлик «Харгўш» туманлараро 
коллекторини реконструкция 
қилиш ишлари жойига бориб 
кузатилганда, бош пудратчи 
«Бухородавсувмахсуспудрат» 
ДУК томонидан зарур техника-
ларни жалб қилган ҳолда қури-
лиш ишлари режа асосида олиб 
борилаётгани маълум бўлди. 
Эътиборли томони, ушбу кол-
лекторни реконструкция қилиш 
натижасида 1600 гектар ернинг 
мелиоратив ҳолати яхшила-
ниши кутилаётир. Шунингдек, 
жорий йилда таъмирланган 
тик қудуқлар ҳам белгиланган 
режа асосида ишлаётганлиги 
аниқланди. 

Яна бир муҳим жиҳатга 
алоҳида эътибор қаратиш ло-
зим. Яъни вилоят гидромелио-
ратив экспедициясининг маъ-
лумотларида келтирилишича, 
Бухорода 2013-2014 йилларда 
амалга оширилган мелиоратив 
тадбирлар натижасида ўртача 
ва кучли шўрланган ер майдон-
лари 6290 гектарга қисқарган, 
ер ости сизот сувлари 2 метр-
гача бўлган майдонлар 11820 
гектарга камайган. Шунингдек, 
66890 гектар майдондаги ер-
ларнинг мелиоратив ҳолати 
барқарорлаштирилган.

Ҳар тўкисда бир айб деган-
ларидек, назорат-таҳлил тар-

зида ўрганиш давомида амалга 
оширилаётган ижобий ишлар 
билан бирга суғориладиган ер-
ларнинг мелиоратив ҳолатини 
яхшилаш учун ажратилган ма-
блағларни ишлатишда бир қа-
тор хато ва камчиликларга йўл 
қўйилаётганлиги ҳам таъкид-
ланди. 

Шунингдек, вилоят ҳудуди-
да таъмирлаш-тиклаш ишлари 
бажарилган зовурларга фермер 
хўжаликлари томонидан дала 
экинларини суғоришдан оқиб 
тушаётган паёноб сувлари-
нинг қувурлар ўрнатилмасдан 
зовурларга ташлаб қўйилиши, 
аҳоли томонидан тўсиб олини-
ши ва чиқиндилар ташланиши 
оқибатида лойқа ҳосил бўли-
шига олиб келаётган ҳолатлар 
аниқланган. Бу эса сув сатҳи-
ни кўтариб, зовурларнинг узоқ 
муддат хизмат кўрсатишига 
салбий таъсирини ўтказаётир. 
Йиғилишда Республика «Су-
вназорат» инспекцияси, ҳоким-
ликларнинг жойлардаги масъул 
ходимлари, Сув истеъмолчилар 
уюшмаси, Гидромелиоратив 
экспедиция ва бошқа мутасад-
ди ташкилотлар томонидан  
мазкур масалага етарлича эъ-
тибор берилмаётганлиги қайд 
этилди. 

— Дарҳақиқат, таҳлиллар 
давомида соҳадаги ижобий 
натижалар қаторида ечимини 
кутаётган камчилик ва ишга 
солинмаган имкониятлар мав-
жудлиги маълум бўлди, — де-
йди Олий Мажлис Қонунчилик 
палатаси депутати, O`zLiDeP 

фракцияси аъзоси Комилжон 
Эрназаров. — Бевосита мисол-
ларга мурожаат қиладиган бўл-
сак, вилоятда 2014 йилда 650 
гектар ер эгилувчан қувурлар 
орқали суғориш жорий этиш 
режалаштирилган бўлишга қа-
рамай бор-йўғи 247 гектар май-
донга қувур тортилган. Туман-
лар кесимида олиб қарайдиган 
бўлсак, режа кўрсаткичлари  
Пешку ва Ромитан туманлари-
да 36, Когон туманида атиги 8 
фоиз уддаланган. Вобкент, Бу-
хоро ва Ғиждувон туманларида 
бу йўналишдаги ишлар деярли 
бажарилмаган. Жорий йилда 
60 та хўжалик субъектининг 170 
гектар майдонида томчилатиб 
суғоришни йўлга қўйиш режага 
киритилган бўлиб, амалда бу 
кўрсаткич 36,8 гектарда бажа-
рилган, холос.  

Юқоридагилардан кўриниб 
турибдики, вилоятда тегишли 
ташкилот ва идоралар томо-
нидан томчилатиб суғориш ти-
зими ҳамда сувни тежайдиган 
бошқа технологияларни жорий 
этишнинг афзалликлари бўйи-
ча тарғибот-ташвиқот ишлари 
етарли даражада олиб борил-
маган. 

Тадбир давомида қайд этил-
ган муаммо ва камчиликларни 
бартараф этиш борасида соҳа 
мутахассисларининг фикр-му-
лоҳазалари эшитилиб, тегишли 
тавсиялар берилди. Ўзбекистон 
Республикасининг «Ер кодек-
си», «Сув ва сувдан фойда-
ланиш тўғрисида», «Фермер 
хўжалиги тўғрисида»ги қонун-
ларини янада такомиллашти-
риш юзасидан аниқ таклифлар 
ишлаб чиқилди. Зеро, қишлоқ 
хўжалигидаги камчиликларни 
ҳал этмасдан туриб, иқтисодий 
ислоҳотларни муваффақиятли 
давом эттириб бўлмайди. 

Йиғилиш сўнгида кўриб 
чиқилган барча масалалар 
юзасидан билдирилган таклиф 
ҳамда мулоҳазаларни инобатга 
олган ҳолда Аграр ва сув хўжа-
лиги масалалари қўмитасининг 
тегишли қарори қабул қилинди. 

Зеро, келажаги буюк давлати-
миз, кучли фуқаролик жамиятини 
айнан шундай юксак салоҳиятга эга, 
миллий ва умуминсоний қадриятлар 
руҳида тарбияланган ёшлар барпо 
этади. Мустақилликнинг дастлаб-
ки йиллариданоқ мамлакатимизда 
жисмоний тарбия ва спорт соҳала-
рини ислоҳ этиш ва ривожланти-
ришга давлат сиёсати даражасида 
аҳамият берила бошлангани боиси 
ҳам ана шундадир. Модомики, спорт 
— соғлом авлод, соғлом келажак, 
дегани. Фақат соғлом халқ, соғлом 
миллатгина буюк ишларга қодир 
бўлади. 

Маълумки, ҳар қандай соҳани 
ривожлантириш учун биринчи на-
вбатда унинг ҳуқуқий асосини яра-
тиш, замон талаблари, давлат ва 
жамият эхтиёжларидан келиб чиқиб 
такомиллаштириб борилиши зарур. 
Ҳозирги пайтда республикамизда 
жисмоний тарбия ва спорт соҳа-
сидаги муносабатлар юздан ортиқ 
меъёрий-ҳуқуқий ҳужжат билан 
тартибга солинади. Куни кеча пар-
ламентимиз Қонунчилик палатаси 
томонидан қабул қилинган ва Сенат-
да кўриб чиқилаётган «Жисмоний 
тарбия ва спорт тўғрисида»ги Ўзбе-
кистон Республикаси қонунига ўз-
гартишлар ва қўшимчалар киритиш 
ҳақида»ги қонун ҳам ана шундай 
эҳтиёж туфайли юзага келди. 

Ушбу қонун жисмоний тарбия ва 
спорт фаолиятини ташкил этишни 
индивидуал ва дифференциал тар-
тибга солиш, миллий спорт турлари 
ва ўйинлари, аҳолини жисмоний тар-
бияга оммавий жалб қилиш, соҳани 
давлат томонидан қўллаб-қувват-
лаш тизимининг ҳуқуқий асосларини 
мустаҳкамлаш каби долзарб маса-
лаларни ижобий ҳал этиш, ёшларни 
жисмоний тарбия ва спортга кенг 
жалб қилиш, мутахассислар тайёр-
лаш тизимини такомиллаштириш, 

замонавий ва самарали инфрату-
зилмани шакллантириш, юқори тои-
фали спортчилар тайёрлаш сингари 
вазифалар ижросига ҳуқуқий асос 
бўлиб хизмат қилади. 

Таъкидлаш жоизки, фракция-
миз йиғилишларида мазкур қонун 
лойиҳаси Сайловолди дастуримиз 
нуқтаи назаридан муҳокама қилин-
ган бўлиб, депутатларимиз томо-
нидан соҳанинг иқтисодий ва маъ-
навий-ахлоқий асосларини янада 
мустаҳкамлаш, замонавий спорт 
инфратузилмасини шакллантириш, 
юқори тоифали спортчилар тайёр-
лаш учун зарур шарт-шароит яра-
тиш, спорт иншоотларини хусусий-
лаштириш каби масалаларга доир 
йигирмадан ортиқ таклиф киритил-
ди ва 17 таси қабул қилинди.

Албатта, мамлакатимизда ис-
тиқлол йилларида соғлом турмуш 
тарзини шакллантириш, оилаларни 
мустаҳкамлаш, оналик ва болалик-
ни муҳофаза қилиш, айниқса, бо-
лалар спортини ривожлантиршга 
алоҳида эътибор қаратилаётир. Бу 
борада дунёда ўхшаши бўлмаган уч 
босқичли тизим — «Умид ниҳолла-
ри», «Баркамол авлод» ва Универ-
сиада спорт мусобақалари бўлажак 
етук спортчилар учун ўзига хос пил-
лапоя вазифасини ўтамоқда. Ушбу 
ноёб тизим мактаб, лицей, коллеж 
ва олий таълим муассасалари ўқув-
чи-талабаларини қамраб олгани 
билан ҳам алоҳида аҳамиятга эга. 
Айниқса, ўғил-қизларимизни эзгу 
ғоялар йўлида бирлаштириш ва 
спорт билан мунтазам шуғулланиш 
кўникмасини шакллантиришдаги 
ўрни беқиёсдир. Хусусан, 2013 йил 
ва жорий йилнинг биринчи чора-
ги давомида юртимизда 16200 дан 
зиёд вояга етмаганлар орасида 
соғлом турмуш тарзини тарғиб қи-
лувчи мусобақалар ташкил этилган 
бўлиб, уларда 3,3 млн. дан ортиқ 
ёшларимиз, жумладан, қарийб 1,48 
млн. нафар қиз иштирок этди. Бун-
дан ташқари, ушбу тизим шарофати 
билан навбатма-навбат мамлакати-
мизнинг барча ҳудудларида янги ва 

замонавий спорт иншоотлари барпо 
этилиб, зарур жиҳозлар билан таъ-
минланмоқда. Фақат сўнгги 5 йил-
нинг ўзида 523 та спорт иншооти ва 
100 дан зиёд сузиш ҳавзаси қурилди 
ёки реконструкция қилинди. Бугун-

ги кунда уларда 2 миллион нафар-
дан зиёд  ёш, жумладан, 840 минг 
нафардан ортиқ қиз спорт билан 
мунтазам шуғулланиб келмоқда. 
Ўнлаб замонавий талабларга жа-
воб берадиган, халқаро спорт му-
собқаларини ўтказиш имкониятига 
эга спорт иншоотлари марказда ва 
ҳудудларда соҳанинг янада омма-
лашувига хизмат қилаяпти. Энг асо-
сийси, спортчиларимизнинг жаҳон 
ареналарига чиқишида пойдевор 
вазифасини ўтамоқда. 2013-2015 
йилнинг биринчи чорагида турли 
даражадаги халқаро мусобақаларда 
иштирок этган ёшларимиз 640 дан 
зиёд бронза, 560 дан ортиқ кумуш, 
620 тага яқин олтин медаль соҳиби 
бўлиб, юртимиз байроғини баланд 
кўтардилар. 

Олий спорт мусобақаси — Олим-
пия ўйинларида мустақилликкача 
иштирок этган юртдошларимизни 
бармоқ билан санаш мумкин эди. Ис-
тиқлол йилларида бўлиб ўтган 7 та 
ёзги Олимпия ўйинларининг ўзида 
400 дан ортиқ спортчимиз иштирок 
этди. Биргина 2012 йилда Лондон-
да бўлиб ўтган XXX ёзги Олимпия 
ўйинларида 53 нафар вакилимиз 
15 та спорт тури бўйича Ўзбекистон 
шарафини ҳимоя қилди. Битта ол-
тин, иккита бронза медалини қўлга 
киритиб, 204 та давлат орасида 47 
ўринни эгаллади. Спортчиларимиз-
нинг бундай ғалабалари эса спортни 
янада оммалаштириш, Ватанимиз-
нинг халқаро майдондаги обрўсини 
оширишга хизмат қилаётир.

Мухтасар айтганда, Президен-
тимиз мамнуният билан таъкидла-
ганидек, бизнинг фарзандларимиз 
ғоят истеъдодли, ақлу заковат бо-
бида ҳеч кимдан қолишмайди. Улар-
нинг иқтидорини қадрлаш, имкони-
ятларини юзага чиқариш, Ватаннинг 
мард ва фидойи фарзандлари этиб 
тарбиялаш учун шарт-шароит яра-
тиб бериш ҳар биримизнинг шараф-
ли бурчимиздир. Биз тилга олган 
қонун эса ана шу соҳанинг ҳуқуқий 
асосини янада такомиллаштиришга 
хизмат қилади. 

O`zLiDeP фракцияси аъзоси Р.Қоби-
ловнинг таъкидлашича, ҳар қандай мам-
лакатнинг бугуни ва келажаги унда хусусий 
мулкка бўлган муносабат билан чамбарчас 
боғлиқ эканлигидан келиб чиқиб, Сайловол-
ди дастуримизда партиямиз иқтисодиётда, 
авваламбор, саноат тармоқларида хусусий 
мулкнинг етакчи ўрин эгаллаши учун ҳаракат 
қилиши белгилаб қўйилган. 

Шу ўринда алоҳида эътироф этишимиз 
лозимки, мустақиллик йилларида Бош қому-
симизда хусусий мулк ва унинг дахлсизлигини 
таъминлашга қаратилган қоидалар белгилаб 
қўйилди ва шу асосда қатор тарихий қонун 
ҳужжатлари қабул қилинди.

Жумладан, охирги беш йилда хусусий 
мулк мавқеини мустаҳкамлаш, унинг дахлсиз-
лигини таъминлаш, бизнес юритиш имконият-
ларини кенгайтиришга қаратилган «Хусусий 
мулкни ҳимоя қилиш ва мулкдорлар ҳуқуқла-
рининг кафолатлари тўғрисида», «Тадбиркор-
лик фаолияти эркинлигининг кафолатлари 
тўғрисида (янги таҳрирда)», «Тадбиркорлик 
фаолияти соҳасида рухсат бериш тартиб-та-
омиллари тўғрисида», «Рақобат тўғрисида», 
«Оилавий тадбиркорлик тўғрисида»ги каби 
ўндан ортиқ қонун қабул қилинганлигининг ўзи 
бу борада амалга оширилаётган ишларнинг 
кўламидан далолат беради. 

Қонунчиликни ривожлантириб бориш на-
тижасида истиқлол йилларида мулкчиликда 
туб ўзгаришлар рўй берди, кўпукладли иқти-
содиёт амалда шаклланиб, унинг таркибида 
хусусий мулк устувор ривожланди. Кичик биз-
нес ва хусусий тадбиркорлик мамлакатимиз 
иқтисодиётида нафақат ҳал қилувчи ўрин 
эгаллади, айни вақтда бозорни зарур товар 

ва хизматлар билан тўлдириш, одамларнинг 
даромадлари ва фаровонлиги ошиб бориши-
нинг асосий манбаи, аҳоли бандлиги ўсиши-
нинг энг муҳим омилига айланди. 

Бугун мавжуд хўжалик субъектларининг 
90 фоиздан ортиғини кичик бизнес корхона-
лари ташкил этаётгани қувонарли ҳол. Кичик 
бизнес ва хусусий тадбиркорликнинг ялпи 
ички маҳсулотдаги улуши 56 фоизга етганли-
ги, айни пайтда иш билан банд аҳолининг 77 
фоизи ушбу соҳада меҳнат қилаётганлигининг 
ўзиёқ хусусий секторнинг иқтисодиётимизнинг 
барқарор ривожланиши, аҳоли турмуш дара-
жасини ривожлантиришдаги улкан аҳамияти-
дан дарак беради. 

Шу билан бирга, Юртбошимиз таъбири 
билан айтганда, «ҳаёт бир жойда турмай-
ди» ва қонунчилигимиз ҳам мамлакатимизда 
амалга оширилаётган кенг миқёсли сиёсий, 
ижтимоий, иқтисодий ислоҳот ва ўзгаришлар-
ни халқимиз танлаган, амалда ўзини тўла 
оқлаган «ўзбек модели»га мувофиқ равишда 
давом эттириш, давлат ва жамиятнинг барқа-
рорлиги ва зарур ривожланиш суръатларига 
эришиш ҳаёт сифатини оширишни таъмин-
лаб бориш вазифаларини самарали ҳаётга 
татбиқ этиш билан ҳамоҳанг равишда изчил 
такомиллаштирилиб борилиши лозим. 

Шундай экан, Президентимиз Дастурла-
рида ҳам хусусий мулк ва хусусий тадбир-
корликни ривожлантириш йўлида ҳали-ҳамон 
турли маъмурий ғов ва тўсиқлар сақланиб 
қолаётгани, энг ёмони, мансабдорлар томони-
дан бу соҳа вакилларининг қонуний манфаат 
ва ҳуқуқлари бузилаётгани таъкидланиб, мулк 
ҳуқуқининг кучли юридик норма ва кафолат-
лари тизимини шакллантиришимиз ва шу 
асосда давлатимизнинг иқтисодий ва ижтимо-
ий таянчига айланиб бораётган хусусий мул-
кдорларнинг кенг қатламини яратишга эриш-
моғимиз зарурлигига алоҳида урғу берилган. 

Ушбу қонун лойиҳаси Президентимизнинг 
жорий йилдаги «Хусусий мулк, кичик бизнес 
ва хусусий тадбиркорликни ишончли ҳимоя 
қилишни таъминлаш, уларни жадал риво-
жлантириш йўлидаги тўсиқларни бартараф 
этиш чора-тадбирлари тўғрисида»ги фармо-
ни ҳамда «Иқтисодиётда хусусий мулкнинг 
улуши ва аҳамиятини ошириш чора-тадбир-
лари тўғрисида»ги қарори асосида ишлаб 
чиқилган. Унинг соҳада юзага келган бугунги 
куннинг долзарб вазифаларини ҳал этишга 
йўналтирилганлигини инобатга олиб, фрак-
циямиз аъзолари қонун лойиҳасини биринчи 
ўқишда маъқулладилар.

O`zLiDeP фракцияси аъзоси А.Назирқу-
лов сўзларига кўра, қонун лойиҳасига асосан 
қирққа яқин қонун ва бешта Кодексга ўзгартиш 
ва қўшимчалар киритиш назарда тутилган. 
Хусусан, тадбиркорлик субъектлари солиқ ва 
божхона қонунчилигини бузганлиги муносаба-
ти билан уларнинг мулкини мусодара қилиш, 
тўловчи томонидан эътироз бўлган тақдирда, 
қўшимча ҳисобланган божхона тўловлари-
ни ундириш фақат суд қарори билан амалга 
оширилиши белгилаб қўйилмоқда. Тадбир-
корларимиз хўжалик судлари томонидан даъ-
во аризасини кўриб чиқиш учун қабул қилиш 
ва ишни суд муҳокамасига тайёрлаш тўғри-
сидаги ажрим чиқариш муддати 10 кундан 5 
кунгача қисқартирилганлигини ҳам мамнуният 
билан эътироф этмоқдалар. 

Мутахассислар қонунда назарда тутил-
ган микрофирмалар, кичик корхоналар ва 
фермер хўжаликлари фаолиятига оид барча 
текширувлар режали тартибда назорат орган-
лари томонидан тўрт йилда бир мартадан кўп 
бўлмаган тартибда амалга оширилиши, моли-
я-хўжалик фаолияти билан боғлиқ бўлмаган 
режали текширувлар ўтказиш муддати 10 
календарь кунидан ошмаслиги, тадбиркорлик 
субъектларининг молия-хўжалик фаолиятини 

режали текширишлар фақат сўнгги текши-
рувдан кейинги даврни қамраб олиши ҳамда 
қўзғатилган жиноий ишлар муносабати би-
лан хўжалик юритувчи субъектлар фаолияти 
ҳуқуқни муҳофаза қилувчи органлар томони-
дан хўжалик юритувчи субъект жалб этган ад-
вокатлар иштирокида амалга оширилишининг 
белгилаб қўйилиши юртимизда қулай бизнес 
муҳитини янада ривожлантиришга хизмат қи-
лишини алоҳида эътироф этмоқдалар.

Қонун лойиҳасида тадбиркорлик фаоли-
ятига тўсқинлик қилгани ва ноқонуний ара-
лашгани учун давлат, ҳуқуқни муҳофаза қи-
лиш ва назорат қилувчи органлар мансабдор 
шахсларининг жавобгарлигини кучайтиришга 
йўналтирилган аниқ нормалар киритилмоқда. 
Жумладан, хўжалик юритувчи субъектлар мо-
лиявий-хўжалик фаолияти бўйича текширув 
ва тафтиш ўтказиш тартиби, давлат хизмат-
лари кўрсатиш тартибини бузганлик, хўжалик 
юритувчи субъектлар фаолиятини ва (ёки) 
уларнинг банк ҳисобварақлари бўйича ама-
лиётларни ноқонуний тўхтатиб қўйганлик, 
тадбиркорлик субъектларига тегишли бўлган 
бинолар ва бошқа иншоотларни шу мулкнинг 
бозор қийматини қопламасдан бузиб ташла-
ганлик, хўжалик юритувчи субъектларнинг 
ҳисобварақларидаги мавжуд пул маблағлари 
тўғрисида ахборотни асоссиз равишда талаб 
қилганлик, хўжалик юритувчи субъектларни 
хайрия ишлари ва пул маблағлари ажратиш 
билан боғлиқ бошқа тадбирларга мажбурий 
жалб қилганлик ва бошқа ҳаракатлар учун 
маъмурий жавобгарлик чоралари кучайтирил-
моқда. 

Назорат қилувчи, ҳуқуқни муҳофаза қи-
лиш ва бошқа давлат органларининг тадбир-
корлик фаолияти эркинлигини ҳимоя қилиш 
соҳасидаги қонунчиликни кўп маротаба буз-
ган мансабдор шахсларга нисбатан жиноий 
жавобгарлик кучайтирилмоқда.

Юқори Чирчиқ туманидаги «Тангрибер-
ди ота» фермер хўжалиги раҳбари Камол 
Асанбоев ушбу қонун лойиҳаси қишлоқ мул-
кдорлари кутаётган тарихий ҳужжат бўлишини 
таъкидлади. Зеро, мамлакатимизнинг таянчи 
ва устунига айланиб бораётган, ислоҳотлар 
самарасидан энг кўп манфаатдор бўлган ўрта 
мулкдорлар синфининг вужудга келиши ҳам 
айнан хусусий мулкка бўлган муносабат би-
лан чамбарчас боғлиқ. 

Биз мустақиллигимиз остонасида, ҳали со-
биқ тоталитар тузум ўз кучи ва қувватини тўла 
намойиш этаётган пайтлардаёқ, Президенти-
миз юртимизда демократик давлат, озод ва фа-
ровон ҳаёт қуришнинг устувор вазифаларидан 
бири сифатида хусусий мулкчиликни ва хусусий 
тадбиркорликни ривожлантиришни белгилаб 
берганликларини яхши эслаймиз. Ана шу давр-
лардан бошлаб юртимиздаги ислоҳотлар изчил 
давом этмоқда. 

Бунга биргина мисол келтирсак. Ислом 
Абдуғаниевич Ўзбекистон раҳбари этиб сай-
ланганининг эртасигаёқ, яъни 1989 йилнинг 
24 июнида ҳукумат мажлисида «Биз бундан 
буён эскича яшолмаймиз ва бундай яшашга 
замоннинг ўзи йўл қўймайди» дея ўз фикрини 
дадил баён этди ва республикани ривожлан-
тириш бўйича кўп йиллик билим ва тажриба-
сининг ифодаси бўлган, пухта ўйланган дасту-
рини босқичма-босқич, қатъият билан амалга 
оширишга киришди. 

Қисқа муддатда, мисли кўрилмаган шун-
дай бир фавқулодда муҳим қарор қабул қи-
линдики, унга кўра, қарийб 2,5 миллион оилага 
томорқа участкалари учун суғориладиган 400 
минг гектарга яқин ер ажратиб берилди. Бу қи-
шлоққа хусусий мулкчиликнинг кириб келиши, 
ҳақиқий ер эгалари бўлган деҳқон ва фермер 
хўжаликларини жадал ривожлантиришда ўта 
муҳим аҳамият касб этди, десак муболаға 
бўлмайди. Ушбу туб ўзгаришларнинг кўлами 

ва моҳиятини тасаввур қилиш учун советлар-
нинг 72 йиллик ҳукмронлиги даврида аҳолига 
бор-йўғи 300 минг гектарга яқин ер ажратил-
ганлигини кўрсатишнинг ўзи кифоя.

Мустақиллигимиз остонасида республи-
камизда озиқ-овқат маҳсулотларини ишлаб 
чиқариш борасида мавжуд улкан имконият-
ларга қарамай, мамлакатимиз импорт тарки-
бида озиқ-овқат маҳсулотларининг улуши 70 
фоиздан ортиқни ташкил этган. Аҳоли истеъ-
моли учун зарур бўлган ғалланинг 82 фоизи, 
гўшт ва гўшт маҳсулотларининг 50 фоизи, сут 
ва сут маҳсулотларининг 60 фоизга яқини, 
картошканинг 50 фоизи четдан келтирилар 
эди. Бир сўз билан айтганда, мамлакатимиз 
собиқ социалистик лагерни пахта билан де-
ярли тўла таъминлайдиган хом ашё базасига 
айлантирилганлиги, экин майдонларимиз-
нинг қарийб 90 фоизига пахта экилгани ҳеч 
кимга сир эмас. Ўша пайтларда Ўзбекистонда 
етиштирилаётган қарийб 6 миллион тонна 
пахтанинг атиги 8-10 фоиз ўзимизда қайта 
ишланарди. 

Ҳозирги вақтда эса озиқ-овқат маҳсулот-
ларининг 96 фоизи ўзимизда ишлаб чиқари-
лаётир, аҳоли жон бошига гўшт истеъмоли 
1,3 баробар, сут ва сут маҳсулотлари — 1,6 
карра, картошка — 1,7 марта, сабзавот — 2 
баробардан ортди, мева — қарийб 4 карра 
кўпайди. Бунда, албатта, мамлакатимиз фер-
мерларининг муносиб улуши бор. 

Ушбу қонуннинг қабул қилиниши биз, фер-
мерларга янада катта имкониятлар яратиб, 
халқимиз фаровонлиги, дастурхонимиз тўкин-
лигини таъминлаш каби муҳим вазифаларни 
самарали ҳал этишга қўшаётган ҳиссамизни 
янада ошириш масъулиятини юклайди. Бир 
сўз билан айтганда, ушбу хужжатниниг қа-
бул қилиниши партиямиз электорати бўлган 
тадбиркор ва фермерлар учун билдирилган 
ишонч намунаси бўлади.

Виктор ПАК,
Олий Мажлис Қонунчилик 
палатасидаги O`zLiDeP фракцияси 
аъзоси 

ПАРЛАМЕНТДА
НАЗОРАТ-ТАҲЛИЛ НАТИЖАЛАРИДАН 
ҚАНДАЙ ХУЛОСА ЧИҚАРИЛДИ?
Давоми. Бошланиши 1-саҳифада

Акбар МУЗАФФАРОВ,
«XXI asr»Фарзандлари соғлом юрт 

қудратли бўлур

Хусусий мулк ҳуқуқини ишончли ҳимоялаш
тизимини мустаҳкамлаш — устувор вазифамиз

Замонавий фикрлайдиган, халқимиз манфаатларига 
садоқатли, юксак профессионал тайёргарликка эга соғлом 
авлодни тарбиялаш интеллектуал меҳнат бирламчи 
аҳамият касб этаётган глобаллашув ва интернет асрида 
мамлакатимиз ҳамда унинг иқтисодиёти рақобатдошлигини 
таъминлашнинг муҳим шарти ҳисобланади

Давоми. Бошланиши 1-саҳифада

МУНОСАБАТ

Собиржон Тожимов бош ҳосилот лавозимида ишлаётган 
хўжаликда ёппасига чигит экишга киришилган. У «соцреализм 
асосчиси» деб тан олинган мўйловдор адиб номига қўйилган. 
Ўзбекистонда мазкур ном билан юритиладиган хўжаликлар 
кўп эди. Аммо иқтисодий салоҳияти бўйича Амударё тумани-
даги ушбу жамоа билан беллашадигани жуда кам. Ҳар йили 
давлатга 20 минг тонна қимматбаҳо саноат хом ашёси, бошқа-
ча айтганда, Қорақалпоғистоннинг айрим шимолий туманлари 

уядиган хирмонга қараганда 
2 баравар, ўзи билан чегара-
дош хўжаликларнинг ялпи ҳо-
силидан 5 баравар кўп пахта 
беради.

Бош ҳосилот насос стан-
циясига келишдан аввал хў-
жаликнинг 8 бўлимини (ҳар 

бўлимининг ер майдони бир жамоа хўжалиги ҳудудидан катта) 
ҳам айланиб чиқди. Тушликда машҳур пахтакор Йўлдош Ўроз-
боевнинг хонадонида пиширилган «анжир палов»дан тўрт қо-
шиқ еди-да, яна картама-карта кетаверди. Орада пахтачилик 
илмининг билимдонларидан бири Йўлдош Шўлоқовнинг ҳузу-
рига маслаҳатга ҳам бориб келди. Охирида дарё сатҳи, насо-
слар ишини яна кўриб қайтди.

Уйга кирганида хотини қарши олди. Рафиқасининг юзидаги 
ташвишдан сездики, онасининг аҳволи оғирлашса оғирлашган, 
яхшиланмаган. Онаси ётган хонага кириб, 79 яшар Нозигул 
аянинг пахтадек оқ сочларини меҳр билан силади. Тўлғаниб 
ётган она бир нарсалар демоқчи эди.

— Сизга сўзлаш мумкин эмас, онажон. Қийналиб қоласиз. 
Яхшиси мен сизга тажрибали врач Абдулла Мадаминовни 
чақириб келаман. Қилни қирқ ёрадиган шифокор. Озгина сабр 
қилинг. Иложи бўлса ухлаб олинг! — деди-да ташқарига йўл 
олди. Даҳлизда ўнг туфлисини кийиб улгурмасидан ташқи 
эшик тарақлаб очилди. Ичкарига ички ишлар ходимлари ва 
мошранг куртка кийган барваста киши кириб келишди. Куртка-
ли киши кўкрак чўнтагидан алвон муқовачали гувоҳнома олиб, 
кўрсатди:

— Фуқаро Собир Тожимов!  Сиз жиноий ҳаракат қилганлик-
да айбланиб, ҳибсга олиндингиз!

Дастлаб Собиржоннинг тили айланмай қолди. Бу сара-
тоннинг қирқ даражали иссиғида икки қарич қор ёққандек ку-
тилмаган ҳол эди. Икки йилдирки, «Пахта иши» бўйича тергов 
кетаётганидан, Каракозов, Гдлян, Иванов, Карташян, Волосен-
ко, Глушченко каби пихини ёрган терговчилар туманма-туман 
кезиб, саркотиб ва раисларнинг гўёки сирли олтинларини ах-
тараётганидан бохабар эди. Нега энди унинг қўлини қайириб 
кишан солишяпти? Ахир, пахта учун хўжалик раҳбари, бўлим 
бошқарувчиси, бригадир жавобгар-ку? Бош ҳосилотнинг нима 
айби бор? У фақат экиш, парваришда агротехника қоидала-
рига риоя қилинишига масъул-ку. Туяни шамол учирса, эчкини 
осмонда кўр, деган гап тўғри экан-да!

— Мени ҳибсга олиш учун ордерингиз борми?
— Бор. Конечно, на всякий случай икки копия қилиб ёздир-

ганмиз!
— Онам оғир касал эди. Хайрлашиб чиқай!
— Давлат мулкини талон-торож қилганинг исботини топма-

са, тез қайтиб келасан. Сен, великий агроном, мени дурак деб 
ўйлаяпсанми? Ана, энг ашаддий порахўр обком котиби кийи-
ниб чиқаман, деб қирқ жойига пичоқ уриб ўлиб кетди. Сен ҳам 
шундай қилмоқчимисан? Отставить. Давай, на выход! 

Собиржон тез қайта олмади. 14 кундан кейин онаси олам-
дан ўтди. Жаноза ўқилаётганда қамоқхонанинг қоронғу каме-
расида ўтирар эди. Мусибатни камерадоши, элликқалъалик 
Олимбой Примов айтди. Собиқ саркотиб таъзия билдириб, 
Қуръони каримдан оят ўқиди.

— Сендан биттагина нарса талаб қилинади, иним, — деди 
Олимбой ака. — Фақат синмаслик. Таёқ синса иккинчи, учинчи 
таёқ топилиши мумкин. Лекин Собиржон синса, иккинчи Со-
биржонни топиб бўлмайди. Ҳар қандай шароитда ҳам ўзингни 
йўқотма. Мана, менга Жиноят кодексининг қатор моддалари 
билан айб қўйиб, жиноий ишни очишди. Сохта айбловларни 
фош қилсам, Глушченко деган муттаҳам қўшимча ишни очди. 
Қозончининг ҳаққи бор қайдан қулоқ чиқарса, дейдилар. Сен 
улар билан асло ўчакишма. Ёлғон ваъдаларига ҳам ишонма. 
Навоий бобомиз келиштириб айтган: «Гар итинг дебдур Наво-
ий қилмади меҳмонлиғим, Кеча тишлаб-тишлаб олғон жисми 
афгорим недур?». Ҳақиқат эгилиши мумкин. Лекин синмайди. 
Биз барибир бу ердан чиқамиз!

Олимбой аканинг ҳақиқат қарор топишига ишонгани бежиз 
эмас экан: айтганларининг бари рўёбга чиқди. О.Примов ҳам, 
унинг устозлари Қаллибек Камолов, Ережеп Айитмуратов, Қо-
сим Нурумбетов, Олимбой Ражабов ҳам, Собиржон Тожимов 
ҳам, «Пахта иши» бўйича жиноий жавобгарликка тортилган 
амударёлик фуқаролардан Собир Бобожонов, Умар Йўлдошев, 
Йўлдош Файзуллаев, Исмоил Дуйсенбоев ва бошқалар ҳам тў-
лиқ оқланди. Чунки ўзбекнинг мард ўғлони нохақ қамалганларни 
озод қилиш ишига бош-қош бўлиб турганди... Аммо Манғит пах-
та тозалаш заводининг навқирон директори Озод Бобожонов 
ҳибсдалигида вафот этди. Азиз ота-онаси, гулдек рафиқаси, ши-
рин-шакар фарзандлари фарёд чекиб қолаверди.

Собиржон Тожимов ҳибсхона дарвозасидан чиқиб, Ал-
лоҳ яратган бу ёруғ оламнинг тоза ҳавосидан кўкрагини тўл-
дириб-тўлдириб нафас олар экан, хаёлидан ўтганини эслаб 
қолди: «Хом сут эмган бандалар бунчалар бир-бирини қийнаб, 
эзиб, ҳақоратлаб роҳат топмаса. Бу гўзал дунёда роҳатланиш 
мумкин бўлган бошқа эзгуликлар, гўзалликлар озми?».

... кўп ўтмай Собиржон Тожимов ва миллион-миллион ва-
тандошларимиз учун мустақиллик тонги отди. Ўтган йиллар 
ичида Ўзбекистон асрларга татигулик улуғвор ишларни амал-
га оширди. Собиржон ака ҳам истиқлолнинг ана шу ҳаётбахш 
ҳавосидан баҳра олиб, тинчликка, тўкин турмушга шукрона 
айтиб яшаяпти. Бироқ Амударё тўлғонган ўша тунни унутиб 
бўлармиди? Тарихий хотирасиз келажак йўқ, дегани шу бўлса 
керак...

2015 йил, май.

Амударё 
тўлғанган тун
Янгибой ҚЎЧҚОРОВ, «XXI asr»

Давоми. Бошланиши 1-саҳифада

Давоми. Бошланиши 1-саҳифада

ЯРИМ ЙИЛЛИК ФАОЛИЯТ ТАҲЛИЛИ
Ёшлар билан ишлаш бўлими:

Албатта, асосий шиорлари-
миздан бирига таянган ҳолда 
фикр юритадиган бўлсак, биз 
учун сондан кўра сифатдаги му-
ваффақиятлар муҳимроқ. Шу 
боис мазкур бўлимнинг стати-
стик маълумотларга жамланган 
ютуқларини фаолиятнинг асосий 
йўналишлари негизида таҳлил 
этишга ҳаракат қиламиз. Зеро, 
масала моҳиятига ана шундай 
ёндашганда ҳисобот даврида 
асосий эътибор Ўзбекистон Ре-
спубликаси Президенти Ислом 
Каримовнинг O`zLiDeP VII Съез-
дидаги «Бизнинг мақсадимиз 
аниқ ва равшан — ҳеч кимдан 
кам бўлмаган фаровон ва бах-
тли ҳаёт барпо этиш» номли 
дастурий маърузасининг маъ-
но-мазмунини ёшлар орасида 
кенг тарғиб қилишга қаратилгани 
ойдинлашади. Биргина шу йўна-
лишда олти ой мобайнида 1026 
та тадбир ўтказилиб, уларда 89 
минг нафардан ортиқ ёшларни 
қамраб олишга эришилди.

Яна бир муҳим йўналиш — 
ёшларда тадбиркорлик кўникма 
ва малакаларини шаклланти-
риш, уларни кичик бизнесга жалб 
этиш, битирувчиларнинг бандли-
гини таъминлаш жараёнида бе-
восита қатнашишдан иборат де-
сак, муболаға бўлмайди. Зотан, 
партия электоратининг навқирон 
қатлами билан боғлиқ масалалар 

айни шу йўналишдаги фаолият-
да ўз ифодасини топган: ярим 
йилда жами  643 та тадбир ва 
салкам 48 минг нафар иштирок-
чи. Англаганингиздек, бу борада-
ги кўрсаткичлар ҳам чакки эмас. 

Ёшлар билан ишлаш бўли-
ми мутасаддиларининг расман 
маълум қилишича, жисмонан ва 
маънан соғлом, юқори малакали, 
мамлакатни янада ривожланти-
риш масъулиятини ўз зиммасига 
олишга қодир мутахассисларни 
тарбиялаш, уларнинг дунёқа-
рашини бойитиш, мафкуравий 
иммунитетини кучайтириш мақ-
садида давра суҳбатлари, семи-
нар-тренинглар, очиқ мулоқот-
лар тарзида яна 543 та тадбир 
уюштирилиб, ҳар бири ўзига хос 
аҳамият касб этган ушбу учра-
шувларда жами  37 минг нафар-
га яқин эртанги кун сиёсатчиси 
фаол қатнашган.

Биз бу ўринда «ўзига хос» 
таърифини бежиз тилга олмадик. 
Чунки бўлим томонидан ташкил 
этилаётган партиявий лойиҳа-
лар чиндан-да ўзига хос. Тобора 
оммалашиб бораётган мазкур 
лойиҳаларнинг номларини санаб 
ўтишнинг ўзи улар ҳақида муай-
ян таассурот уйғотади. Мисол 
учун, «Тадбиркорлик ва фермер-
лик ривожи — фаровон ва бахтли 
ҳаёт барпо этишнинг муҳим шар-
ти» мавзусидаги форум ҳамда 
унинг доирасидаги «Лойиҳалари-
миз: ёшларга, тадбиркорларга ва 
ҳар бир битирувчига» номли тақ-
димотларни олайлик. Давлати-

миз раҳбарининг           O`zLiDeP 
VII Съездидаги маърузасида 
белгиланган устувор вазифалар 
ижросини таъминлашга қара-
тилган ушбу форум аллақачон 
ўз самарасини кўрсатиб улгур-
ди. Республикадаги фермерлик 
йўналиши мавжуд бўлган олий 
таълим муассасалари ва қишлоқ 
хўжалигига ихтисослаштирилган 
156 та касб-ҳунар коллежида 
Олий Мажлис Қонунчилик пала-
тасидаги O`zLiDeP фракцияси 
аъзолари, солиқ ва божхона ор-
ганлари, Марказий банк ва тижо-
рат банклари вакиллари, илғор 
тадбиркор ва фермерлар ишти-
рокида амалий мулоқот ҳамда 
ўқув-семинарлар ўтказилгани 
шундай натижага мустаҳкам за-
мин ҳозирлади. Форумлар якуни 
бўйича олий ва ўрта махсус таъ-
лим муассасалари талабалари-
нинг 300 нафарига  махсус сти-
пендиялар ажратилди.

Жорий йилда «Диплом би-
лан — бизнесга» лойиҳасини 
янада самарали ташкил этиш, 
иштирокчиларнинг кўрсаткичла-
рини янада яхшилаш мақсадида 
ҳамкор ташкилотлар билан янги 
таҳрирдаги қўшма қарор имзо-
ланди. Лойиҳанинг туман-шаҳар 
босқичлари апрель-май, ўқув-се-
минар тарзида ташкил этилган 
вилоят босқичлари эса июнь-и-
юль ойларида республикамиз-
нинг барча ҳудудларида кўтарин-
ки руҳда ўтказилди. Лойиҳанинг 
қуйи босқичларида қатнашган 
жами 17 мингга яқин битирувчи 
орасидан ҳамкор ташкилотлар 
мутахассислари кўмагида вило-
ят босқичларига 1700 нафари 
сараланиб олинди. 1475 нафар 
талабага тижорат банкларидан 
имтиёзли кредит олиш ҳуқуқини 
берувчи сертификатлар топши-
рилди. Лойиҳа доирасида таш-
кил этилган тадбирлар туфайли 
жами 1062 нафар ёш партия са-
фига қабул қилинди.  

O`zLiDeP Сиёсий Кенгаши 
Ижроия қўмитасининг қарорига 
мувофиқ ўтказилаётган «Иш-
билармон талаба» кўрик-тан-
ловининг жорий йилги қуйи 
босқичларида касб-ҳунар кол-
лежлари ва академик лицейлар-
нинг жами 13 минг нафарга яқин 
талабаси қамраб олинди. Лой-

иҳанинг вилоят босқичларида  
 иштирок этган 488 нафар ёшдан 
33 нафари республика босқичига 
йўлланмани қўлга киритди. 

«Хавфсиз интернет». Либе-
рал-демократик ғоялар тарғи-
ботини фаол олиб бораётган 
ёшларнинг навбатдаги истиқбол-
ли лойиҳаси ана шундай ном-
ланган. Мазкур лойиҳанинг 2015 
йилдаги тадбирларига ҳар қачон-
гидан-да жиддий эътибор қара-
тилди. Бу ҳақда газетамизнинг 
аввалги сонларида туркум мақо-
лалар, махсус саҳифалар чоп 
этилгани ҳам бежиз эмас. Рақам-
лар тили билан умумлаштириб 
айтганда, жорий йилнинг июнь 
ойи давомида республикамиз-
нинг 14 та ҳудудида «Интернет 
хавфсизлиги ва интернет мада-
нияти: муаммо ва ечимлар» мав-
зусида ташкил этилган форум-
ларда 3500 нафардан зиёд ёш 
катта қизиқиш ва интилиш билан 
қатнашди.

Ўтказилган форумлар доира-
сида 40 га яқин миллий электрон 
дастурчиларнинг ҳозирги кунда 
олиб бораётган тадқиқотлари 
юзасидан тақдимотлар ўткази-
либ, уларга партиянинг ташак-
курномалари тақдим этилди. 
Шунингдек, ёшларнинг интернет 
манбаларидан фойдаланиш да-
ражасини ўрганишга қаратилган 
сўровномаларда 3000 га яқин ёш 
иштирок этди.

«Мамлакатимизда демо-
кратик ислоҳотларни янада 
чуқурлаштириш ва фуқаролик 
жамиятини ривожлантириш 

Концепцияси» ҳамда O`zLiDeP 
Дастурида назарда тутилган 
устувор вазифаларни бажариш, 
партиянинг ёшлар қатлами ора-
сидаги сиёсий имижини ошириш, 
кадрлар захирасига иқтидорли 
ёшларни танлаш ҳамда уларнинг 
касбий, ижодий ва хизмат пилла-
пояларида ўсиши учун имконият 
яратиш мақсадида Сиёсий Кен-
гаш Ижроия қўмитасининг «Ёш 
партия етакчилари — келажак 
кадрлари» лойиҳасини ўтказиш 
тўғрисидаги қарори 2015 йилнинг 
8 июнида қабул қилинган эди. 
Ана шу қарор асосида ўтган вақт 
давомида мамлакатимизнинг 33 
та олий таълим муассасасида 
турли анжуманлар, давра суҳ-
батлари ҳамда конференциялар 
ташкил этилди. Мазкур тадбир-
ларда қатнашган уч минг нафар-
га яқин ёшдан 700 нафари партия 
кадрлар захирасига киритилди.

Хулоса ўрнида айтиш жоизки, 
2015 йилнинг олти ойи мобайни-
да мазкур бўлим ва партиянинг 
ҳудудий кенгашлардаги «Ёшлар 
қаноти» гуруҳлари ташаббуси 
билан ташкил этилган тадбир-
ларнинг 365 таси марказий ва 
маҳаллий оммавий ахборот 
воситаларида кенг ёритилди. 
Жумладан, «Ахборот» инфор-
мацион дастурида 21 та, «Давр» 
информацион дастурида 29 та, 
маҳаллий телерадио каналларда  
315 та таҳлилий лавҳа эфирга 
узатилди. Шунингдек, «ХХI asr» 
ижтимоий-сиёсий газетасида 
108 та, партия веб-сайтида 69 та 
мақола чоп этилди. 

O`zLiDeP Қорақалпоғистон 
Республикаси кенгаши 
ташаббуси билан Ажиниёз 
номидаги Нукус давлат 
педагогика институтида 
Ўзбекистон Республикаси 
Президентининг 2015 йилнинг 
12 июндаги «Олий таълим 
муассасаларининг раҳбар ва 
педагог кадрларини қайта 
тайёрлаш ва малакасини 
ошириш тизимини янада 
такомиллаштириш чора-
тадбирлари тўғрисида»ги 
фармони ижросини таъминлаш 
ҳамда партиянинг навқирон 
вакиллари сиёсий савиясини 
оширишга бағишланган давра 
суҳбати уюштирилди. 
— Давлатимиз раҳбарининг 
мазкур фармони олий таълим 
соҳасидаги профессор-
ўқитувчиларнинг янги, билимли, 
ҳар томонлама тажрибали 
авлодини шакллантиришга йўл 
очиб беради, — дейди партия 
ҳудудий кенгаши бўлим мудири, 
Қорақалпоғистон Республикаси 
Жўқорғи Кенгесидаги 
O`zLiDeP фракцияси аъзоси 
Ойжамол Юсупова. — Бизни 
қувонтирадиган жиҳати, институт 
профессор-ўқитувчилари, шу 
жумладан, ёш педагоглар орасида 
O`zLiDeP фаоли бўлган олима  
аёллар кўпчиликни ташкил 
этади. Давра суҳбатида уларнинг 
малакасини ошириш, электорат 
билан мулоқотини кенгайтириш, 
бу борада матбуот, телевидение 
ва радио имкониятларидан 
фойдаланишни такомиллаштириш 
юзасидан амалий чоралар 
белгилаб олинди. 

Янгибой ҚЎЧҚОРОВ,
«XXI asr».

Малакага кўп 
нарса боғлиқ

Ишбилармонларнинг 
«Сўғдиёна»даги очиқ мулоқоти
Кундан-кун чирой очиб бораётган Жиззах шаҳрига кўрк бўлиб тушган, халқаро 
стандартларга мос равишда янги бунёд этилган «Сўғдиёна» стадиони бу сафар 
тадбиркорларни ўз бағрига чорлади. Ҳудудда қизғин давом этаётган бунёдкорлик 
жараёнининг намунаси бўлган муҳташам иншоотда  Жиззах вилоят ҳокимлиги ташаббуси 
билан тадбиркорлар учун очиқ мулоқот ташкил этилди

Унда Президентимизнинг 
«Хусусий мулк, кичик бизнес 
ва хусусий тадбиркорлик-
ни ишончли ҳимоя қилишни 
таъминлаш, уларни жадал 
ривожлантириш йўлидаги тў-
сиқларни бартараф этиш чо-
ра-тадбирлари тўғрисида»ги 
фармони, «Иқтисодиётда ху-
сусий мулкнинг улуши ва аҳа-
миятини ошириш чора-тад-
бирлари тўғрисида»ги қарори 
ижросини таъминлаш билан 
боғлиқ масалалар атрофлича 
муҳокама этилди.

Тадбирда таъкидлангани-
дек, вилоят иқтисодиётида 
кичик бизнеснинг роли тобо-
ра ортиб бормоқда. Хусусий 

секторнинг иқтисодиётдаги улуши 
саноат соҳасида 41,9 фоиз, қи-
шлоқ хўжалигида 100 фоиз, қури-
лишда 92,6 фоиз, пуллик хизмат 
кўрсатишда 43 фоиз, инвестиция-
лар ҳажмида 44,9 фоизни ташкил 
этганлиги вилоятда тадбиркорлик 
жадал ривожланиб бораётганидан 
далолат беради. Йилнинг ўтган 
даврида тижорат банклари томо-
нидан кичик бизнес субъектларига 
191,3 миллиард сўм миқдорида 
кредит маблағлари ажратилди. Бу 
2014 йилнинг шу даврига нисба-
тан 22 фоиз кўпдир.

Ўтган даврда вилоятда яра-
тилган 24 мингдан ортиқ иш ўр-
нининг 83 фоизи кичик бизнес 
соҳасига тўғри келади. Вилоятни 
2015 йилда ижтимоий-иқтисодий 
ривожлантириш бўйича ишлаб 
чиқилган манзилли дастурга кўра, 
жорий йилда тадбиркорлик субъ-

ектлари томонидан қиймати 658,8 
миллиард сўмлик 1629 та лойиҳа 
амалга оширилиши белгиланган.

Шу билан биргаликда соҳада 
ҳал этилиши лозим бўлган му-
аммолар мавжудлиги сир эмас. 
Уларнинг сабабларини излаш, 
ечимини топиш барчадан ўз ва-
зифасига масъулият билан ён-
дашишни талаб қилади. Очиқ му-
лоқот давомида кўплаб тадбиркор 
ва фермерлар мазкур масалалар 
билан бевосита мутасадди таш-
килот раҳбарларига мурожаат қи-
лишга муваффақ бўлдилар. Энг 
аҳамиятлиси, мавжуд муаммолар 
атрофлича таҳлил қилиниб, қисқа 
муддат ичида уларни бартараф 
этиш чора-тадбирлари ҳам белги-
ланди. 

— Бугунги тадбир шуни кўр-
сатдики, — дейди O`zLiDeP вило-
ят кенгаши ташкилий-партиявий 

ишлар бўлими мудири Шерзод 
Маматқулов, — партиямиз элек-
торати негизи ҳисобланган ишби-
лармонлар ҳар бир масалада ўз 
фикр ва қарашларига эга. Мулоқот 
давомида улар томонидан на-
фақат муаммолар айтиб ўтилгани, 
балки кўплаб амалий таклифлар 
ўртага ташлангани сўзимиз исбо-
тидир. Бизнинг асосий вазифа-
миз эса партиямиз дастури ҳамда 
Сайловолди платформасидан ке-
либ чиққан ҳолда бу борада улар-
ни ҳар томонлама қўллаб-қувват-
лашдан иборат.

Бўлиб ўтган очиқ мулоқот тад-
биркорлар фаолиятини янада ри-
вожлантириш, уларнинг мавжуд 
муаммоларини ҳал этишда муҳим 
аҳамият касб этиши шубҳасиз. Шу 
сабаб бундай учрашувларни дои-
мий равишда ўтказиб боришга ке-
лишиб олинди.             

Баҳром МИРЗАҚОБИЛОВ,
«XXI asr»

Бетакрор Ватанимиз мустақиллигининг 24 йиллигига қизғин тараддуд кўрилаётган шу кунларда Қува туманида «Қуббо сут-қаймоқ» номли 
янги ишлаб чиқариш корхонаси ишга туширилди. Йигирма нафардан иборат жамоа томонидан тайёрланаётган сметана, қатиқ, қаймоқ ва 
творог каби маҳсулотлар Андижон ва Наманган вилоятларида ҳам ўз мижозларини топиб улгурди. 
— Тижорат банки томонидан ажратилган кредит эвазига замонавий ускуналар билан жихозланган корхонамизда кунига 2 тонна сут қайта 
ишланмоқда, — дейди корхона раҳбари Исматиллохон Ҳакимов. — Эндиликда маҳсулот турини кўпайтиришни мақсад қилганмиз. Шунинг 
учун ҳам яна 200 минг АҚШ доллари миқдоридаги кредит ҳисобидан хорижнинг сутни қайта ишлайдиган технологик линиясини харид 
қилишни режалаштиряпмиз. Бу эса яна 10 та қўшимча иш ўрни яратилишини таъминлайди. 

Муҳаммаджон АҲМАДЖОНОВ.

Қувадаги «Қуббо сут-қаймоқ»



Юртимиз — чеварлар 
ўлкаси. Миллий тикувчилик-
нинг ўзига хос анъаналари, 
турлари мавжуд. Зукко ва 
қўли гул момолардан мерос 
қадрият  эндиликда янада 
бойитилиб келинаётир. 

— Тадбиркорлик соҳасига 
киришганимдаёқ бувимнинг 
тез-тез тилга олиб турадиган 
«Ҳаракатда — баракат» деган 
сўзларини ўзимга шиор қилиб 
олгандим, — дейди Шоҳиста 
опа. — Ўтган йиллар мобай-
нида фақат пешона тери эва-
зига топилган ризқ-рўзгина 
хонадонга барака келтириши-
га амин бўлдим. 2001 йилда 
икки нафар шогирдим билан 
иш бошлаганман. Икки-уч 
йилда дастгоҳларни янгилаш, 
корхона ишлаб чиқариш қув-
ватларини оширишга етгулик 
даромад олдик. 2010 йилга 
келиб айланма маблағимиз 
100 миллион сўмдан ортди.

Дарҳақиқат, шу тариқа 
қўли гул чевар етакчилиги-
даги хусусий корхона эл на-
зарига тушди. Ўзига хос мил-
лий либослар яратиб, турли 
кўргазмаларда иштирок эта 
бошлади.

« Т а ш а б б у с - 2 0 1 1 » 
кўрик-танловида  «Энг яхши 
тадбиркор аёл» номинаци-
яси бўйича совринли ўрин, 
орадан бир йил ўтгач «Энг 
яхши ҳунарманд» номинаци-
яси бўйича учинчи, кейинги 
йили эса ушбу йўналишда 
фахрий ўринни эгаллади. 

Шогирдсиз устознинг 
мевасиз дарахтдан фарқи 
йўқ. Ушбу ўгитни ҳам 
Шоҳиста опа бувисидан кўп 
бор эшитган. Шу боис ҳар 
йили коллеж битирувчила-
ридан соҳага ихлосманд-
ларини саралаб, ўзи билган 
сир-асрорларни ўргатишга 
киришади. Уларнинг му-
стақил иш юритишига яқин-
дан кўмак беради. Корхона-
сида ҳам «Устоз-шогирд» 
анъанаси яхши йўлга қўй-
илган. Тажрибали чеварлар 
қанчадан-қанча қизларга 
касб-ҳунар ўргатиб, катта 
ҳаётга йўлланма бермади, 
дейсиз.

Опанинг ушбу саъй-ҳа-
ракатлари ўтган йили «Тад-
биркор аёлнинг энг яхши 
лойиҳаси» кўрик-танловида 
фаол иштирок этиб, унинг 
республика босқичида 
1-ўринни эгаллашига замин 
ҳозирлади. Натижада яна 

150 млн. сўм миқдоридаги 
имтиёзли кредитни қўлга ки-
ритишга муяссар бўлди.

— Ушбу маблағ эвазига 
янги русумдаги 25 та тикув 
дастгоҳини сотиб олдим, — 
дейди Шоҳиста опа. — Кор-
хонамизда қўшимча 25 та иш 
ўрни  яратилди. Тўғрисини 
айтсам, ходимларнинг  ҳара-
катчанлигини кўриб, дилим 
яйраб кетади. Насиб этса, 
яқин йилларда маҳсулот-
ларимизни хорижга экспорт 
қила бошлаймиз. Шундай 
дейиш учун бугун барча асо-
сларга эгамиз. Фақат тиним-
сиз изланиб, муваффақи-
ятлардан хотиржамликка 
берилмасак бас.

Шоҳиста Мадиярова 
O`zLiDeP Ангрен шаҳар кен-
гаши раисининг ўринбосари 
сифатида партиянинг мавқе-
ини оширишга оид лойиҳа-
ларини амалиётга жорий 
этишда ҳам жонбозлик кўр-
сатаётир. Биргина «Оила-
вий тадбиркорликдан — му-
стаҳкам оилага» лойиҳаси 
доирасида шаҳарда жорий 
йилнинг ўтган даврида 26 
та тадбир уюштирилиб, 8 
нафар аёлга 800 млн. сўм 
миқдорида имтиёзли кредит 
олишга кўмаклашилди. 

Мазкур корхона Гулистон 
туманида ўз фаолиятини бо-
шлаганига ҳали кўп фурсат бўл-
гани йўқ. Дастлаб ишни оддий 
уй жиҳозларини таъмирлашдан 
бошлаган тадбиркор ўз фаолия-
тини аста-секин такомиллашти-
риб борди. Усталар пойтахтдаги 
йирик мебелсозлик корхонала-
рида ўз малакаларини ошириб 
қайтишди.

Айни пайтда корхонада идо-
ра ва муассасалар учун мўл-
жалланган жиҳозлар  ишлаб 
чиқариш йўлга қўйилган. 40 тур-
даги маҳсулот тайёрланаётган 
корхона цехига бугун замонавий 
асбоб-ускуналар ўрнатилиб, 
барча жараёнлар  тўлиқ авто-
матлаштирилган. 

— Ишлаб чиқарилаётган 
маҳсулотларимизнинг сифатли 
ва харидоргир бўлишига алоҳи-
да эътибор қаратамиз, — дейди 
«Мевазор мебель сервис» хусу-
сий корхонаси раҳбари Қаҳра-
мон Кўпайсинов. — Шу боис бу 
соҳада етарли тажриба ва ма-
лакага эга усталарни жалб қил-
ганмиз.

Бу йил корхона ўз маҳсулот-

лари билан «Ташаббус-2015» 
кўрик-танловининг вилоят 
босқичида қатнашди. Ҳакамлар 
ҳайъатининг эътирофига сазо-
вор бўлган корхона танловнинг 
«Йилнинг энг яхши тадбиркори» 
номинацияси бўйича иккинчи 
ўринни қўлга киритди.

— Бу танловда иштирок 
этганимдан мамнунман, — де-
йди суҳбатни давом эттириб 
Қ.Кўпайсинов. — Чунки бир 
қатор ишлаб чиқариш субъек-
тлари фаолияти билан таниш-
дим. Маҳаллий тадбиркорла-
римиз томонидан замонавий 
дизайн асосида тайёрланаётган 
бир-биридан кўркам маҳсулот-
ларни кўрдим. Бу келгуси фао-
лиятимиз учун ибрат мактаби 
бўлди. Муҳими, вилоятимизда 
саноатнинг мазкур тармоғи йил 
сайин ривожланиб бораётгани-
ни ҳис қилдим.

«Мевазор мебель сер-
вис»да буюртма асосида маҳ-
сулот тайёрлаш  йўлга қўйилди. 
Бу билан корхонада ёшлар учун 
яна бир нечта иш ўринлари яра-
тилди. Мижознинг таклифига 
кўра усталар жиҳоз қўйиладиган 
жой ўрнини ўлчаб келишади. 
Сўнг буюртмачининг талабига 
мос мебель тайёрлашга кири-

шилади. 
— Уй жиҳозларимни ян-

гилаш мақсадида «Мевазор 
мебель сервис» хусусий корхо-
насига буюртма бергандим, — 
дейди  гулистонлик  уй бекаси 
М.Дониёрова. — Корхона уста-
лари тез кунда буюртмани бажа-
риб, жиҳозларни уйимизга олиб 
келиб ўрнатиб кетишди. Мебел-
лар хонадонимизга  ўзгача ши-
намлик ва чирой бахш этди.

Умуман олганда, корхона 
ишлаб чиқарувчилари томо-
нидан яратилаётган бундай 
имкониятлар  мижозлар диди 
ва талабига мос келмоқда. Шу 
туфайли Қаҳрамон Кўпайсинов 
хусусий корхонаси маҳсулотла-
рини истеъмол кредити асоси-
да сотишни йўлга қўйишга аҳд 
қилди. Бу аҳоли учун  қўшимча 
қулайлик ҳамда имконият туғди-
ради.

ПАРТИЯВИЙ ЛОЙИҲАЛАР

Ҳар йили тадбиркорлар 
сонининг кўпайиб бораётгани 
мамлакатимизда яратилаётган 
қўлай ишбилармонлик 
муҳитнинг мевасидир. Биргина 
Самарқанд вилоятида жорий 
йилги ижтимоий-иқтисодий 
ривожлантириш дастурига 
мувофиқ саноат йўналишида 
603,4 млрд. сўм миқдоридаги 
406 та лойиҳа амалга 
оширилаяпти. Йил охирига 
бориб ушбу корхоналарда 12 
минг 366 нафар аҳоли иш билан 
таъминланади. 
Қувонарлиси, азму шижоатли 
юртдошларимиз мазкур 
лойиҳалар билан кифояланиб 
қолмасдан, икки-уч йўналишда 
фаолият юритадиган янги 
корхоналарга асос солишаётир. 
Самарқанд туманида ишга 
туширилган «Гулнозабону 
престиж» МЧЖ шулардан бири. 
— Оддий ниҳол ҳам шароит 
яхши жойда униб-ўсади, — 
дейди корхона таъсисчиси 
Акмал Асадов. — Бинобарин, 
юртимизда тадбиркорларга 
яратилган қўлайликлардан ҳар 
қанча фахрлансак арзийди. 
Жорий йил бошидан биратўла 
учта лойиҳани бошлаб 
юборганимиз боиси ҳам ана 
шунда. Оз фурсатда турли 
ёшдагилар учун тайёрланаётган 
трикотаж матоларидан кийим-
кечаклар, қолипли нон ва нон 
маҳсулотлари, пишириқлар 
ишлаб чиқаришни йўлга қўйдик. 
Энг муҳими, маҳсулотлар 
учун хом ашё қидириб узоққа 
боришнинг ҳожати йўқ. «Дака-
тех», «Жомбой-тех» ҳамда 
«8-Март» корхоналаридан 
сифатли матоларни олаяпмиз. 
Ҳар уч лойиҳани келгусида 
янада кенгайтириш мумкин. 
Айни пайтда кийим-кечакларни 
хорижга экспорт қилиш 
режаси якунига етай деб 
қолди. Маҳсулотларимизга 
америкалик тадбиркорлар 
қизиқиш билдиришаяпти. 
Катталар ва болалар учун 
алоҳида «Stan Color» ва 
«mini-maxi» брендлари устида 
ишлаяпмиз. Ички бозорда ҳам 
маҳсулотларимизга талабгор 
кўп. Чунки нархи арзон.
Айни пайтда тикувчилик 
йўналишида 20 нафар коллеж 
битирувчиси амалиёт ўтамоқда. 
Ундан муваффақиятли ўтганлар 
жамоада муқим ишлаб 
қолишлари мумкин.
Иккинчи лойиҳа бўйича 
эса кунига 3,5 тоннагача 
қолипли нон ва нон ишлаб 
чиқариш қувватига эга цехда 
тайёрланаётган маҳсулотлар 
шартнома асосида мактабгача 
таълим муассасаларига 
етказиб берилаяпти. Хилма-
хил пишириқларнинг ҳам 
харидорлари етарли. Улар 
элимизнинг яхши кунлари, тўй 
ва байрам дастурхонларига кўрк 
бағишлаётир.

Муҳаббат РАВШАНОВА.

Жумладан, O`zLiDeP томонидан 
ҳам аёллар бандлигини таъминлаш, 
уларнинг тадбиркорликка оид илғор 
ғоя ва ташаббусларини ҳаётга татбиқ 
этишга кўмаклашиш мақсадида бир 
қатор амалий саъй-ҳаракатлар амалга 
оширилмоқда. Шулардан бири «Оила-
вий тадбиркорликдан — мустаҳкам ои-
лага» лойиҳасидир.

O`zLiDeP Жиззах вилоят кенгаши 
Аёлларнинг сиёсий фаоллиги, жамият-
даги ўрни ва мавқеини ошириш бўлими 
томонидан ҳамкор ташкилотлар билан 
биргаликда ташкил этилган мазкур 
лойиҳанинг бу йилги вилоят босқичи 
Жиззах давлат педагогика институтида 
бўлиб ўтди. 

Мазкур лойиҳа моҳиятан мамла-
катимизда кичик бизнес ва хусусий 
тадбиркорликни ривожлантириш фа-
олиятини самарали ташкил этишга 
қулай шароитлар яратиш, аҳоли, ав-
вало, ёшлар ва аёллар орасида тад-
биркорликни тарғиб қилиш, уларнинг 
сиёсий-ҳуқуқий, иқтисодий маданияти, 
саводхонлигини ошириш, хусусий ва 
кичик бизнесга инновацион технологи-
яларни киритиш, пировардида янги иш 
ўринлари яратиш каби масалаларни 
қамраб олган.

Лойиҳани амалга ошириш жара-
ёнида Ўзбекистон Республикасининг 
«Оилавий тадбиркорлик тўғрисида»ги 
қонуни мазмун-моҳиятини кенг оммага, 
хусусан, хотин-қизларга етказиш, улар 
орасида тадбиркорликнинг янги ташки-
лий-ҳуқуқий шакли сифатида оилавий 
бизнесни кенг ёйишга жиддий эътибор 
қаратилди.

— Ушбу лойиҳанинг ўзига хос томони 
шундаки, — дейди вилоят «Қалб нури» 
ахборот-маслаҳат маркази раҳбари, 
O`zLiDeP вилоят кенгаши раиси ўрин-
босари Нодира Алимова, — унда аёл-
ларнинг биринчи галдаги вазифаси деб 
қаралган фарзанд тарбияси билан бир 
қаторда уларнинг жамиятда, илм-фан ва 
ижтимоий-иқтисодий соҳалар ривожи-
да фаоллигини ошириш, тадбиркорлик, 
фермерлик, касаначилик, кичик бизнес 
ва хусусий тадбиркорликнинг барча 
бўғинларида муносиб улушларини қў-
шишлари учун зарур шарт-шароитларни 
яратиш чора-тадбирлари мужассам. 

Ҳамсуҳбатимиз фикрида жон бор.  
Тадбир давомида турли хил соҳа ва-
килларининг «Кичик бизнес ва хусу-
сий тадбиркорлик, жумладан, оилавий 
тадбиркорликнинг ташкилий-ҳуқуқий 
асослари, яратилган имтиёз ва пре-
ференциялар, улардан фойдаланиш 
йўл-йўриқлари», «Солиқларни унут-
манг!», «Кичик бизнес ва хусусий тад-
биркорлик, оилавий корхона, шунин-
гдек, юридик шахс ташкил этмасдан 
оилавий бизнес билан шуғулланувчи 
тадбиркорлик субъектларини молия-
лаштириш»,  «Имтиёзли кредитлар-
нинг турлари, кредит ҳужжатларини 
расмийлаштириш тартиблари», «Гаров 
таъминоти турлари, гаров ҳужжатлари-
ни расмийлаштириш» каби мавзулар-
даги чиқишлари лойиҳа иштирокчи-
лари томонидан катта қизиқиш билан 
кутиб олинганини айнан шу жиҳат би-
лан ифодалаш мумкин. 

Бу баҳс-мунозаралар, айниқса, биз-
нес-режалар тақдимоти жараёнида авж 
олди. Чунки  иштирокчилар  бизнес-ре-
жалар тақдимотида қатнашар эканлар, 
оилавий тадбиркорликнинг ташкилий 
ва ҳуқуқий асослари, деҳқон хўжалигига 
асосланган оилавий бизнесни ташкил 
этиш ва ривожлантиришда суғурта бо-
зори, банк муассасаларининг ўрни ва 
роли, кредит маблағини олиш ва ундан 
самарали фойдаланиш, гаров таъмино-
ти ҳужжатларини расмийлаштириш каби 
масалаларда мутахассисларга кўплаб 
саволлар билан мурожаат қилдилар.

— Тадбирда вилоятимизнинг чек-

ка ҳудудларида истиқомат қилаёт-
ган аёлларнинг, шунингдек, касб-ҳу-
нар коллежлари битирувчиларининг 
фаол иштироки кишини қувонтирмай 
қолмайди, — дейди O`zLiDeP вило-
ят кенгаши Аёлларнинг сиёсий фа-
оллиги, жамиятдаги ўрни ва мавқеи-
ни ошириш бўлими раҳбари Феруза 
Каримова. — Лойиҳанинг шаҳар ва 
туман босқичларида шу бугунга қа-
дар 450 нафар хотин-қиз иштирок 
этиб, уларнинг 14 нафари жами 288 
млн. сўмлик кредит маблағларини 
олишга муяссар бўлишди. Хусусан, 
Жиззах туманида истиқомат қилув-
чи Муҳаббат Мансурова «Микрокре-
дитбанк»дан олинган 28 млн. сўмлик 
маблағ эвазига миллий ҳунарманд-
чилик йўналишида ўз тадбиркорлик 
фаолиятини йўлга қўйган бўлса, ғал-
лаороллик Насиба Илясова 50 млн. 
сўм кредит олиб, тикувчилик цехини 
кенгайтиришга муваффақ бўлди. 
Коллеж битирувчиларидан зоминлик 
Дилфуза Темурова ҳамда мирзачўл-
лик Рухсора Бобоева эса 7,1 млн. 
сўмдан кредит маблағлари ҳисобига 
жойларда чорвачиликни ривожлан-
тиришга ўз ҳиссаларини қўшмоқда-
лар. 

Тадбир якунида иштирокчи хо-
тин-қизлар томонидан лойиҳа таш-
килотчиларига берилган саволлар, 
билдирилган фикр-мулоҳазалар кел-
гусида қилинадиган ишлар кўламини 
белгилашда муҳим аҳамият касб эти-
ши алоҳида таъкидлаб ўтилди.

«ОИЛАВИЙ ТАДБИРКОРЛИКДАН — 
МУСТАҲКАМ ОИЛАГА»

Ҳар бир жамиятнинг маънавий қиёфаси, тараққиёт даражаси аёлларга бўлган 
муносабатида намоён бўлади. Чунки оила тўкислиги, фаровонлиги, фарзандлар 
тарбиясида аёлларнинг ўрни беқиёс. Шу боис истиқлол йилларида мамлакатимизда 
хотин-қизларнинг ижтимоий-сиёсий фаоллигини янада кучайтириш, уларда 
тадбиркорлик ва ишбилармонлик кўникмаларини шакллантириш, кичик бизнес ва 
оилавий тадбиркорлик, ҳунармандчилик ва касаначиликка кенг жалб этиш, ҳуқуқий 
билимларини оширишга алоҳида эътибор қаратилмоқда

Баҳром МИРЗАҚОБИЛОВ, 
«XXI asr»

2012 йилдан бошлаб ўтказилаётган мазкур лойиҳа доира-
сида ташкил этилган республика миқёсидаги ўқув-машғулот-
ларда ўтган давр мобайнида 62 минг нафардан зиёд хотин-қиз 
иштирок этди. Тижорат банклари томонидан 800 нафар ишти-
рокчига 9 миллиард сўмга яқин кредитлар ажратилиб, салкам 
4 минг нафар аёл иш билан таъминланди.

2015 йилги лойиҳа доирасидаги ўқув-семинарнинг Анди-
жон вилоят босқичида 80 нафар иштирокчи бизнес-режаси 
билан қатнашди. Унга таклиф этилган ташкилот ва корхона 
вакиллари оилавий тадбиркорликнинг ташкилий-ҳуқуқий асо-
слари, деҳқон хўжалигига асосланган бизнесни ривожланти-
ришда суғурта бозори, молия муассасаларининг ўрни, кредит 
маблағини олиш ва ундан самарали фойдаланиш, гаров ҳуж-
жатларини расмийлаштириш тартиби тўғрисида тушунча бер-
дилар. 

Экспертлар танлов иштирокчиларининг ҳар бир бизнес-ре-
жасини муфассал ўрганиб чиқдилар. Шунингдек, уларнинг 
сиёсий, ҳуқуқий, иқтисодий саводхонлигини ошириш, хусусий 
тадбиркорлик соҳасига инновацион билимларини киритиш, пи-
ровардида янги иш ўринлари яратиш бўйича тушунчаларини 
ҳам синовдан ўтказдилар.

Семинар давомида «Кичик бизнес субъектларини риво-
жлантиришда аёлларнинг роли», «Тадбиркорлик фаолиятига 
тааллуқли қонун ва ҳуқуқий-меъёрий ҳужжатлар билан ишлаш-
ни ўрганиш», «Оилавий корхоналарнинг солиқ соҳасидаги 
имтиёз ва преференциялари ҳамда улардан фойдаланиш», 
«Ҳозирги кунда божхона органлари томонидан яратилаётган 
қулайликлар» мавзуларида давра суҳбатлари ҳам ўтказилди. 

Тадбир якунида долзарб ва ҳаётий деб топилган биз-
нес-режа муаллифларидан 51 нафарига жами 792 млн. сўм-
лик имтиёзли кредит олиш ҳуқуқини берувчи сертификатлар 
топширилди.

Ушбу партиявий лойиҳани 
муваффақиятли амалга оширишга 
O`zLiDeP Андижон вилоят кенгаши ҳам 
алоҳида эътибор қаратмоқда
Эльмира РАҲМОНОВА, 
«XXI asr»

Қўшалоқ 
лойиҳалар
кўплаб иш ўринлари яратиш 
ва харидоргир маҳсулотлар 
ишлаб чиқаришга имконият 
яратмоқда

Қаҳрамоннинг ойдин йўли
Мамлакатимизда кичик бизнес ривожи учун яратилаётган шарт-шароитларнинг қиёси йўқ. Бунинг 
натижаси ўлароқ юртдошларимизнинг ишбилармонлик қобилияти тобора кенгроқ юзага чиқмоқда.  
Буни «Мевазор мебель сервис» хусусий корхонаси раҳбари, партиямиз маслакдоши Қаҳрамон 
Кўпайсинов мисолида ҳам кўриш мумкин

Дилора ЭСОНОВА,
«XXI asr»

Ҳаракатда — баракат
Ушбу қоидага амал қилиб келаётган «Шахлия» хусусий корхонаси раҳбари Шоҳиста 
Мадиярова Ангрендаги кўзга кўринган тадбиркорлардан бирига айланди

Дилноза НОМОЗОВА,
«XXI asr»



— Шаҳримиздаги 50 нафар 
ёши улуғ отахону онахонлари-
мизни оталиққа олганмиз, — 
дейди партия шаҳар кенгаши 
раиси Дилшодбек Абдураҳ-
монов. — Фаолларимиз улар-
нинг хонадонларида бўлиб, 
ҳолларидан хабар олаяпти-
лар. Уй-рўзғор юмушларига 
қарашяптилар. Амалга оши-
рилаётган ислоҳотлар, яра-
тувчанлик, бунёдкорлик ишла-
ридан бохабар этишаяпти. 
Байрамларда совға-саломлар 
улашаяпти. Бирор-бир ишга 
киришишдан олдин, албатта, 
уларнинг дуоларини олаяпти. 

— Кексайган чоғингизда 
хотиржам яшашга не етсин, 
— дейди меҳнат фахрийси 
Аҳмаджон ота Маматхонов. 
—  O`zLiDeP аъзолари Юртбо-
шимиз ва ҳукуматимиз томо-
нидан чиқарилаётган ҳар бир 

қарор, фармоннинг ижросини 
таъминлашга биринчилардан 
бўлиб киришяптилар. Парти-
явий лойиҳалари орқали олис 
жойларда ҳам тадбиркорлик-
ни ривожлантиришга кўма-
клашяптилар. Натижада чекка 
қишлоқлардаги вақтинча иш-
сиз ёшларнинг кўпчилиги ишли 
бўляпти. 

Таъкидлаш жоизки, маслак-
дошларимизнинг бу каби саъ-
й-ҳаракатлари туфайли аҳоли 
ўртасида O`zLiDeP нуфузи кун 
сайин ортяпти. Буни шаҳарда 
партия аъзолари сони 400 на-
фарга етганлигида ҳам кўриш 
мумкин. Зеро, ёши улуғлар ҳам 
партияга аъзо бўлиш истагини 
билдириб, ариза беряптилар. 
Аҳмаджон ота Маматхонов-
нинг ҳам O`zLiDeP сафига аъзо 
бўлганлиги сўзимиз исботидир. 
Кўпни кўрган, теран мулоҳаза-
ли, доно нуронийлар партия-
миз нуфузига нуфуз, кучига куч 
қўшяптилар.

ТАЯНЧ ТУЗИЛМАЛАРНИНГ ТАЪСИР КУЧИ

Азалий ва умумий 
бир қонун бор: 
оламдаги ҳар 
қандай унсур ё 
олға илгарилаб, 
узлуксиз ривожлана 
боради, ё бўлмаса 
бетўхтов орқага 
кетиб, тушкунликка 
юз тутади. Учинчи 
йўл йўқ — ҳеч 
нарса муаллақ, 
қотиб қолган тарзда 
мавжуд бўлолмайди. 
Шу маънода олиб 
қаралганда, O`zLiDeP 
Самарқанд вилоят 
кенгаши таркибидаги 
бошланғич партия 
ташкилотлари 
фаолиятини қандай 
баҳолаш мумкин?

Муҳаббат РАВШАНОВА,
Беҳзод ИСРОИЛОВ,
«XXI asr»

Жорий йилнинг биринчи ярми-
да мазкур вилоятда ҳам партия 
қуйи бўғинлари фаолиятини ку-
чайтиришга катта аҳамият қара-
тилди. Бундай эътиборнинг саба-
би эса барчамизга яхши маълум 
— БПТ партиянинг таянч нуқтаси. 
Хусусан, дастурий ғояларимизни 
оммалаштиришда ҳеч бир бўғин 
аҳолининг турли қатламлари би-
лан юзма-юз иш олиб борувчи 
бошланғич ташкилотлардек катта 
имкониятларга эга эмас. Қайд этиш 

зарурки, ғоявий-сиёсий тарғибот 
тадбирларини янада кучайтириш, 
турли лойиҳалар самарадорлиги-
ни оширишга қаратилган тизимли 
ишлар ижобий натижалар бера-
япти. Жумладан,  қуйи бўғинлар 
электорат манфаатларини изчил 
ифодалаш орқали сайловчилар-
нинг партиямизга ишончини янада 
мустаҳкамлашга эришаяптилар.  

Партия вилоят кенгаши ра-
исининг биринчи ўринбосари 
Илҳом Ботировнинг айтишича, 
O`zLiDeP Сиёсий Кенгаши Ижроия 
қўмитаси томонидан белигилан-
ган вазифалар доирасида сиё-
сий-мафкуравий фаолиятда тизим-
лиликни таъминлаш, хайрихоҳ ва 
ҳаммаслакларимиз сонини кўпай-
тириш, партиявий тадбирларнинг 
таъсирчанлигини таъминлашга 
йўналтирилган ишларга барча фа-
оллар, жумладан, БПТ етакчилари 
ҳам жалб этилаяпти. Ўтказилаёт-
ган мулоқотларда мамлакатимизда 
амалга оширилаётган кенг кўламли 
ислоҳотлар мазмун-моҳияти, Сай-
ловолди дастуримизда белгилан-
ган долзарб вазифалар ижросини 
таъминлаш хусусида сўз юрити-
лаяпти. Шунингдек, аҳоли, айниқ-
са, аёллар ҳамда ёшларни кичик 
бизнес ва хусусий тадбиркорликка 
жалб этишга алоҳида эътибор бе-
рилаяпти. 

Маълумки, аҳиллик, баҳам-
жиҳатлик, кўпчилик билан маслаҳат-
лашиш, фикр тўплаш ва умум-
лаштириш O`zLiDePга хос иш 

услубларидан биридир. Аслида 
чинакам партия ана шундай йўл 
тутади. Яъни омма фикрига та-
янади, одамлар сўзларига қулоқ 
солади. Сиёсий Кенгаш Ижроия 
қўмитаси топшириғига биноан ҳу-
дуддаги туман (шаҳар) кенгашлари 
ходимлари, депутатлар жойлардаги 
ташкилот ва муассасаларга, маҳал-
лаларга ташриф буюраяптилар. Ай-
ниқса, ёшлар аудиториялари билан 
ишлашга ниҳоятда муҳим эътибор 
қаратилаяпти. Бу жараёнда аҳолига 
дастурий мақсад ва вазифаларимиз 
тўғрисида атрофлича тушунчалар 
берилаяпти, O`zLiDeP фаолияти-
га доир таклиф ва тавсиялар қайд 
этилаяпти, электорат дуч келаётган 

муаммоларни ҳал қилиш чора-тад-
бирлари амалга оширилаяпти. 
Ўз-ўзидан аёнки, бундай кўламдор 
ва изчил саъй-ҳаракатлар  партия 
нуфузини мустаҳкамлаш, тараф-
дорларимизни янада кўпайтириш, 
сафимизни янги аъзолар ҳисобига 
кенгайтиришга хизмат қилаётир.

Вилоятда партиямиз аъзолари 
ҳамда бошланғич ташкилотлар сони 
сезиларли даражада ортгани яққол 
кўзга ташланмоқда. Чунончи, 2013 
йилда БПТлар 700 тани, партия аъ-
золари 19 минг нафардан зиёдроқни 
ташкил этганди. Амалдаги йилнинг 
айни даврида эса бошланғич  таш-
килотлар 976 тага, аъзолар 24 минг 
500 нафарга етди. Эътиборлиси,  бу 
кўрсаткичлар тобора ошиб, шу йил-
нинг 1 июль ҳолатига қуйи ташкилот-
лар  сони яна 16 тага, сафдошлари-
миз эса 1320 нафарга ортди.  

— Таянч бўғинлар ва аъзолар 
сонини ошириш ягона, бирдан-бир 
мақсадимиз эмас. Бироқ ўрта қатлам 
вакиллари ўртасида партия дасту-
рий мақсад ва ғояларини кенг тарғиб 
этиш, O`zLiDeР Сайловолди плат-
формасида белгиланган вазифалар 
моҳиятини жамоатчиликка етказиш 
сиёсий мавқеимизни мустаҳкам-
ловчи асосий омил экани инобатга 
олинса, масаланинг нақадар дол-
зарблиги равшан бўлади, — дейди 
партия ҳудудий ташкилотининг БПТ-
лар билан ишлаш гуруҳи раҳбари 
Шуҳрат Болтаев. —  Давлатимиз 
раҳбарининг O`zLiDeP VII Съездида-
ги маърузасида  белгилаб берилган 

устувор йўналишларнинг амалга та-
тбиқ қилинишига кўмаклашиш учун 
бизга кучли, ҳар томонлама мукам-
мал бошланғич ташкилотлар керак. 
Чунончи, хусусий мулк ва хусусий 
тадбиркорлик ривожи йўлидаги бар-
ча ғов-тўсиқларни олиб ташлаш, шу-
нингдек, аҳоли бандлигини таъмин-
лаш, биринчи навбатда, касб-ҳунар 
коллежлари битирувчиларини ишга 
жойлаштириш сингари долзарб ва-
зифалар  амалга оширилишида қуйи 
ташкилотлар муҳим роль ўйнаши 
даркор.  Шу ўринда бир камчиликни 
айтиб ўтмоқчиман. Айрим БПТ етак-
чиларида партия фаоли учун зарур 
хислатлар, хусусан, журъат ва таша-
ббускорлик етишмаяпти. Ваҳоланки,  
шиддатли давримизда шижоаткор-
лик ва қатъият, ташаббус кўрсатиш 
билангина кўзланган мақсадлар рўё-
бига эришиш мумкин.  Шу маънода 
ўтган йили O`zLiDeР махсус ишчи 
гуруҳларининг вилоятда ҳам олиб 
борган қизғин фаолияти том маъно-
да бир сабоқ бўлди. Бундан тегишли 
хулосалар чиқарар эканмиз, фақат 
ва фақат реал ишлар, амалий на-
тижалар билангина сайловчилар 
ишончига сазовор бўлишимиз мум-
кинлигига яна бир бора амин бўлдик.  

Дарҳақиқат, ижобий ўзгари-
шларни шунда ҳам кўриш мумкин-
ки, ташаббускор қуйи ташкилотлар 
электорат манфаатларини ҳимо-
ялаш, талай масалаларга депу-
татлар ва мутасадди идоралар 
эътиборини қаратиш билан тобо-
ра кўпроқ шуғулланяптилар. Сиё-
сий Кенгаш Ижроия қўмитасининг  
халқ депутатлари маҳаллий кен-
гашларидаги O`zLiDeP депутатлик 
гуруҳлари аъзоларини қуйи бўғин-
ларга бириктириш тўғрисидаги 
қарори бу борадаги ишларни янги 
сифат босқичига олиб чиқишга қа-
ратилган навбатдаги қадам бўлди. 
Вилоят туман ва шаҳар кенгашла-
ридаги 197 нафар депутатнинг ҳар 
бири 6 тадан 10 тагача бошланғич 
бўғинларга бириктирилди. Шу 
билан бирга Ижроия қўмитанинг 
«БПТлар томонидан жойларда-
ги ижтимоий-иқтисодий ва бошқа 
муаммоларни ўрганиш ва уларни 
партиявий воситалар орқали ҳал 
этиш тўғрисида»ги қарори ҳамда 
тегишли йўриқномаси қуйи бўғин-
лар учун дастуриламал бўлиб 
хизмат қилаётир. БПТ фаоллари-
нинг сайловчилар, фуқаролар му-
рожаатларига нечоғли масъулият 
билан ёндашаётганликлари қуйи-
даги рақамларда ҳам акс этмоқда: 
137 та депутатлик сўровидан 36 
таси, 64 нафар мансабдор шахс 
ҳисоботлари эшитувининг 12 таси 
БПТ ташаббуси билан кўтарилган 
масалалардир. Зеро, жойлардаги 
камчиликлар ва муаммолар таянч 
бўғинлар фаоллари томонидан 
муҳокама қилиниб, хулосалар бел-
гиланган тартибда партия юқори 
органлари, депутатларга тақдим 
этилмоқда.  

Мисолларга мурожаат қилай-

лик. Аввало, шуни таъкидлаш ке-
ракки, Тайлоқ туманидаги 1  500 
нафар маслакдошимиз 46 та БПТ 
атрофида жипслашган.

— Партиявий иш самарадорли-
ги нафақат ўтказилган тадбирлар, 
балки электорат вакиллари фойда-
сига ҳал қилинган масалалар би-
лан ҳам ўлчанади, — дейди  туман-
даги «Акмал Тошпўлатов» фермер 
хўжалигидаги БПТ етакчиси Жўра-
мурод Қулиев. — Чунки сайловчи-
лар партиямиздан амалий ишлар 
кутади, берилган ваъдалар ижроси 
билан қизиқади. Албатта, ишон-
чни оқлашга ҳаракат қилаяпмиз. 
Бошланғич ташкилотимиз томо-
нидан кўтарилаётган масалалар 
аксариятининг ечими топилаяпти. 
Масалан, яқинда «Зарафшон» 
қишлоғидаги  67 та фермер хўжа-
лигининг экин майдонларини суғо-
ришда фойдаланиладиган ариқ ва 
зовурларни қайта тозалаш керак-
лиги ҳақидаги мурожаатни муҳока-
ма қилдик. Сўнгра масалани бизга 
бириктирилган халқ депутатлари 
туман кенгаши депутати, фермер 
Дилшод Муҳаммадиевга олиб чиқ-
дик. «Куч — бирликда» деганла-
ридек, интилишларимиз туфайли 
масала қисқа фурсат ичида ҳал 
бўлди. 

Шунингдек, «Жумабозор-Тай-
лоқ» йўналишидаги катта йўлнинг 
яроқсиз аҳволга келиб қолган 5 
км. лик қисмини таъмирлаш ма-
саласини ҳам депутат билан 

ҳамкорликда ҳал қилдик. Бундан 
ташқари, «Зарафшон» қишлоғи-
нинг ички йўлларини таъмирлаш, 
вақтинча ишсиз ёшлар бандли-
гини таъминлаш масалалари 
ҳам БПТмиз томонидан кўрил-
ди ва уларга оид ҳужжатлар Д.
Муҳаммадиевга тақдим қилинди. 
Пировардида кўчаларга шағал 
тўкилиб, текисланди, четлари 
ободонлаштирилди. 15 нафар 
йигит-қиз кўп тармоқли фермер 
хўжаликларига доимий ишга жой-
лаштирилди. 

Етакчининг сўзларига шуни қў-
шимча қилиш керакки,  мазкур БПТ 
ташаббуси билан ташкил этилган 
турли тадбирларда депутатлар, 
қуйи бўғинлар етакчилари, туман 

ҳокимлиги масъуллари, тажрибали 
фермер ва ишбилармонлар фаол 
иштирок этиб, маҳаллий бошқарув 
органлари ишини такомиллашти-
риш, аҳоли турмуш даражасини 
янада яхшилаш борасида пухта 
ўйланган, асосли таклифлар бил-
дирдилар. 

 Умуман олганда, тизимли ра-
вишда олиб борилаётган ишлар, 
хусусан, партия туман ва шаҳар 
кенгашларидаги БПТлар билан 
ишлаш бўйича консультантлари-
нинг фаолияти доимий тарзда на-
зорат қилиниши, улар томонидан  
амалга оширилаётган ишлар ҳар 
ойда атрофлича таҳлил этилиб, 
тегишли хулосалар чиқарилиши, 
мақсаднинг аниқ белгилаб олини-
ши туфайли вилоятдаги БПТлар 
фаолиятида олға силжиш кузати-
лаяпти. Бироқ, Ш.Болтаев қайд 
этганидек, Пахтачи, Нарпай, Жом-
бой туманларидаги қуйи бўғинлар 
жойлардаги ижтимоий-иқтисодий 
муаммолар ҳамда хусусий сектор 
вакилларининг қонуний манфаат-
ларини ифодаловчи масалалар 
юзасидан партия юқори органлари-
га доимий тарзда таҳлилий матери-
аллар ва таклифлар тақдим этиш, 
депутатлар билан ҳамкорлик йўлга 
қўйилишида сусткашлик қилмоқда. 
O`zLiDeP салоҳияти ва электорат 
олдидаги масъулият кўлами ино-
батга олинса, бу борадаги ишлар-
ни зудлик билан жадаллаштириш 
зарурлиги ойдинлашади. Зеро, 

ҳаётий тажриба шуни кўрсатдики, 
бошланғич ташкилотлар қанчалик 
фаол ва ташуббускор бўлса, пар-
тия фаолияти шунчалик самарали 
бўлади. Албатта, бундан биринчи 
навбатда электорат манфаатдор-
дир. 

Хулоса сифатида шуни таъки-
длаш керакки, БПТлар жойларда 
партия сиёсатини бевосита юри-
тувчи, тарғиб қилувчи, сайловчи-
лар орасида сиёсий куч нуфузини 
оширувчи энг муҳим бўғиндир. Би-
нобарин, мазкур тузилмалар тўғри-
сида аниқ ва ҳаққоний маълумотга 
эга бўлиш, уларнинг фаоллигини 
кучайтириш партия учун ҳамиша 
устувор вазифалардан бири бўлиб 
қолаверади.

«БОШЛАНҒИЧ ТАШКИЛОТ ПАРТИЯНИНГ 
АСОСИЙ БЎҒИНИДИР. БОШЛАНҒИЧ 
ТАШКИЛОТ АҲОЛИНИНГ ТУРЛИ 
ҚАТЛАМЛАРИ ВАКИЛЛАРИ БИЛАН 
БЕВОСИТА АЛОҚАДА ИШ ЮРИТИШ ВА 
УЛАРГА ТАЪСИР КЎРСАТИШ ИМКОНИГА 
ЭГА БЎЛГАН ПАРТИЯНИНГ ҚУЙИ 
ТУЗИЛМАСИДИР. 
БОШЛАНҒИЧ ПАРТИЯ ТАШКИЛОТИ 
ҲАР ТОМОНЛАМА БИЛИМДОН, СИЁСИЙ 
ВА ИЖТИМОИЙ ТАЙЁРГАРЛИККА, 
МАМЛАКАТДА ОЛИБ БОРИЛАЁТГАН 
ИСЛОҲОТЛАРНИ ЧУҚУРЛАШТИРИШ 
СОҲАСИДА ЯНГИ ҒОЯ ВА ТАКЛИФЛАРГА 
ЭГА БЎЛГАН, ПАРТИЯ ВОСИТАЛАРИ 
БИЛАН ТАДБИРКОРЛАР, ФЕРМЕРЛАР, 
ХУСУСИЙ СЕКТОР ВАКИЛЛАРИ ВА 
СИЁСИЙ КУЧНИНГ БОШҚА  АЪЗОЛАРИ 
МАНФААТЛАРИНИ ИФОДАЛАШГА ҚОДИР, 
ОБРЎЛИ ВА ЖОНКУЯР ШАХСЛАРНИНГ 
ИХТИЁРИЙ РАВИШДА БИРЛАШИШИДАН 
ТАШКИЛ ТОПАДИ.
БОШЛАНҒИЧ ПАРТИЯ ТАШКИЛОТИ 
ТАШАББУСКОР ВА ИШЧАН БЎЛИШИ, 
ПАРТИЯНИНГ ТАКТИК ВАЗИФАЛАРИГА 
МУВОФИҚ ИШ ШАКЛИ ВА УСЛУБЛАРИНИ 
ТЕЗ ЎЗГАРТИРИШ ҚОБИЛИЯТИГА ЭГА 
БЎЛИШИ ВА АҲОЛИНИНГ ДОЛЗАРБ, 
КУНДАЛИК МУАММОЛАРИНИ ҲАЛ 
ЭТИШДА АМАЛИЙ ТАДБИРЛАРНИ 
БАЖАРИШ БИЛАН ШУҒУЛЛАНИШИ 
КЕРАК». 

O`zLiDeP Уставидан.

Аҳмаджон ота 
O`zLiDePни танлади
O`zLiDeP Марғилон шаҳар кенгаши фаол 
БПТлар билан биргаликда «Кексаларни 
эъзозлаш йили» Давлат дастуридан 
келиб чиқиб, «Кексалари улуғланган 
юрт», «Отахонлар дуоси олтиндан 
қиммат», «Қариси бор уйнинг париси 
бор», «Нуронийси бор хонадон — файзли 
хонадон» каби мавзуларда айни дамгача 30 
га яқин тадбир ўтказди

Аҳроржон МУСУРМОНОВ,
«XXI asr»

— Ўзбекистон Республикасининг «Сиёсий партиялар тўғрисида»ги 
қонунида сиёсий партияларнинг қуйидаги ҳуқуқлари белгилаб қўйил-
ган: 

* ўз фаолияти тўғрисидаги ахборотни эркин тарқатиш, ўз ғоялари, 
мақсадлари ва қарорларини тарғиб қилиш; 

* сайлаб қўйиладиган давлат органларидаги ўз вакиллари орқали 
тегишли қарорларни тайёрлашда иштирок этиш; 

* қонунда белгилаб қўйилган тартибда Ўзбекистон Республикаси 
Президенти, давлат ҳокимияти органлари сайловларида иштирок этиш; 

* партия фаолияти билан боғлиқ йиғилишлар, конференциялар ва 
бошқа тадбирларни ўтказиш; 

* қонун ҳужжатларида назарда тутилган тартибда оммавий ахбо-
рот воситалари таъсис этиш ва бошқа оммавий ахборот воситаларидан 
фойдаланиш; 

* Ўзбекистон Республикасининг сиёсий партиялари билан иттифоқ 
(блок) тузиш, улар билан ва бошқа жамоат бирлашмалари билан шарт-
нома муносабатлари ўрнатиш. 

Сиёсий партиялар ушбу қонунда ҳамда Ўзбекистон Республика-
сининг бошқа қонунларида назарда тутилган ўзга ҳуқуқларга ҳам эга 
бўлишлари мумкин. 

АНИҚ САВОЛГА

 АНИҚ ЖАВОБ

— Мамлакатимизда фаолият юритаётган сиёсий 
партиялар қандай ҳуқуқларга эга?



6 «XXI ASR» 2015-yil 30-iyul, payshanba, 31 (611)-son, www.21asr.uz, e-mail: xxi_asr@mail.ru

ЖАРАЁН

Мамлакатимизда хотин-қиз-
ларнинг жамиятдаги мавқеини 
ошириш, ҳуқуқ ва манфаатла-
рини ҳимоялаш, уларнинг си-
ёсий-ижтимоий, иқтисодий ва 
маданий ҳаётдаги фаол ишти-
рокини таъминлаш, маънавий ва 
интеллектуал савиясини юксал-
тириш давлат сиёсатининг муҳим 
йўналишларидан бири этиб бел-
гилангани боиси ҳам ана шунда-
дир.  

Шўролар даврида ўзбек аёл-
ларининг умри оғир меҳнатда 
ўтди. Эртадан кечгача пайкал-
ларда, завод-фабрикаларда 
ишлашган. Улар ўша пайтда аёл-
лик латофати, нозик фазилатла-
ридан мосуво бўлганини катта 
авлод вакиллари яхши билади. 

Мустақиллик ўзбек аёлига 
ўзлигини англаш, замон билан 
ҳамнафас яшаб, жамиятда ўз 
ўрнига эга бўлиш бахтини ҳадя 
этди. Юртимизда хотин-қизлар 
учун барча шароит муҳайё. Ўз-
бекистон Республикаси Кон-
ституцияси, Меҳнат, Оила ко-
дексларида, шунингдек, 80 дан 
ортиқ меъёрий ҳужжатда аёл-
лар ҳуқуқлари, манфаатлари 
ва эркинликлари алоҳида қайд 
этилган. Мазкур ҳужжатларнинг 
аксарияти халқаро ҳуқуқий меъ-
ёрларга асослангани билан эъ-
тиборга моликдир. 

Президентимизнинг «Ўз-
бекистон Республикасининг 
давлат ва ижтимоий қурили-
шида хотин-қизларнинг роли-
ни ошириш чора-тадбирлари 
тўғрисида», «Хотин-қизларнинг 
ижтимоий муҳофазасини ку-
чайтиришга оид қўшимча чо-

ра-тадбирлар тўғрисида», «Ўз-
бекистон хотин-қизлар қўмитаси 
фаолиятини қўллаб-қувватлаш 
борасидаги қўшимча чора-тад-
бирлар тўғрисида»ги фармон-
лари аёлларга кўрсатилаётган 
юксак эҳтиромнинг амалдаги 
ифодасидир. 

Шуни алоҳида таъкидлаш 
жоизки, хотин-қизларнинг ҳуқуқ 
ва манфаатларини таъминлаш 
баробарида уларнинг жами-
ятдаги ўрнини юксалтиришга 
ҳам алоҳида эътибор қарати-
лаётир. Буларнинг бари энди-
ликда интеллектуал салоҳияти, 
тиришқоқлиги, ташкилотчилиги 
билан барча соҳаларда му-
ваффақиятларга эришаётган 
дугоналаримиз сафининг йил-
дан-йилга кўпайиб боришини 
таъминламоқда. 

Бугунги аёл нафақат уй бека-
си, балки тадбиркор, катта-катта 
корхоналар эгаси. Уларни иш-
билармонликка янада кенг жалб 
этиш мақсадида олиб борилаёт-
ган ислоҳотлар хотин-қизларга ўз 
бизнесини очиб, оиласи, эл-юрти 
учун фойда келтириш имконини 
бераётир. Буни охирги ўн йилда 
кичик бизнес ва хусусий тадбир-
корлик корхоналарига раҳбарлик 
қилаётган хотин-қизлар улуши 
1,6 баробар ошгани, кичик биз-
нес субъектларининг 40 фоизини 
аёллар бошқараётгани мисоли-
да ҳам яққол кўриш мумкин. Қо-
лаверса, биргина Соғлом бола 
йилида тижорат банклари томо-
нидан тадбиркор аёллар учун 
1 триллион сўмдан зиёд кредит 
ажратилгани, касб-ҳунар коллеж-
лари битирувчиси бўлган қизлар-

нинг 85 фоизи иш билан таъмин-
лангани ҳам хотин-қизларнинг 
жамиятда ўз ўрнига эгалигини 
исботлайди.

Бу борадаги ишлар самара-
сида жамоат ташкилотларининг 
ҳиссаси яққол кўзга ташланади. 
Хусусан, 2012-2014 йилларда 
O`zLiDeP Аёлларнинг сиёсий 
фаоллиги, жамиятдаги ўрни ва 
мавқеини ошириш бўлими томо-
нидан амалга оширилган «Ои-
лавий тадбиркорликдан — му-
стаҳкам оилага» лойиҳасида 62 
мингдан зиёд аёл иштирок этиб, 
614 нафари ўз бизнесини очиш 
учун 8 млрд. сўмдан ортиқ кредит 
олишга муваффақ бўлди. Бунинг 
натижасида 1000 дан зиёд янги 
иш ўрни яратилди. Жорий йилда 
мазкур лойиҳанинг туман (шаҳар) 
босқичларида қатнашган 10 минг 

нафардан ортиқ хотин-қизлардан 
144 нафарига тижорат банкла-
ри томонидан 3 млрд. 470 млн. 
сўмдан ортиқ кредит ажратилди. 
600 нафар аёлнинг бандлиги 
таъминланди. Умуман олганда, 
жорий йилда ушбу лойиҳа дои-
расида аёлар тадбиркорлигини 
ривожлантиришга 10 млрд. сўм 
миқдорида кредит йўналтирили-
ши режалаштирилган. 

— Мамлакатимизда яратил-
ган қулай ишбилармонлик муҳи-
ти, бу борада қабул қилинган 
фармон ва қарорлар янгидан-ян-
ги имкониятларни юзага чиқара-
япти, — дейди халқ депутатла-
ри Қашқадарё вилоят кенгаши 
депутати, «Элдорбек Аброржон 
Луқмонович» фермер хўжалиги 
раҳбари Насиба Нурова. — Дала 
майдонимиз 80 гектарни ташкил 
этади. Боғдорчилик, ғаллачилик, 
пиллачиликни ривожлантириш 
йўлида сидқидилдан меҳнат қи-
лаяпмиз. Бундан ташқари, хў-
жалигимиз қошида тикув цехи 
очдик. Айни пайтда бу ерда 23 
нафар аёл иш билан банд. Ке-
лажакда уни янада кенгайтириб, 
қўшимча иш ўрни ташкил қилиш 
ниятидамиз. Бу эса юртимизда 
тадбиркор аёллар учун барча 
шарт-шароит муҳайё этилгани 
натижасидир. Модомики, астой-
дил ҳаракат қилсак, ўйлаган бар-
ча эзгу мақсадларимиз рўёбга 
чиқаверади.   

Дарҳақиқат, бугун ўзбек аёли 
давлат ва жамият ардоғида. 
Оналик ва болаликни муҳофа-
за қилиш, миллат генофондини 
асраш, хотин-қизлар ўртаси-
да репродуктив саломатликни 
сақлаш мақсадида O’zLiDePнинг  
«Соғлом оила — мустаҳкам 
оила» лойиҳаси асосида 2012-

2014 йилларда мамлакатимиз 
ҳудудларида аёлларни соғлом 
турмуш тарзига жалб қилиш, тиб-
бий-профилактика чораларини 
ўтказишга қаратилган мингдан 
ортиқ тадбир ташкил этилиб, 
аёллар бепул тиббий кўрикдан 
ўтказилди. Юртимизнинг ҳар бир 
гўшасида замонавий асбоб-уску-
налар билан тўлиқ жиҳозланган 
қишлоқ врачлик пунктлари, диа-
гностика марказлари, туғруқхона-
лар, скрининг ва перинатал мар-
казлари ишлаб турибди. 

Аёллар саломатлигини 
тиклашнинг узвий давоми сифа-
тида Аёллар ва болалар спор-
тини ривожлантириш, спортнинг 
қизларга мос турларини омма-
лаштиришга катта эътибор қа-
ратилаётир. Бунинг натижасида 
сўнгги йилларда бадиий гимна-
стика, стол тенниси ва сузиш би-
лан шуғулланаётган қизлар сафи 
кенгайиб, улар нуфузли спорт му-
собақаларида муносиб ўринлар-
ни эгаллаётирлар. 

Мухтасар айтганда,  ишонч, 
эътибор ва рағбат инсонни ҳар 
доим улкан ишларга ундайди. Бу-
гунги ўзбек аёли ҳаётидан, ўзига 
яратилаётган имкониялардан 
мамнун. Истиқлол неъматлари-
дан қалбида шукроналик ҳисси 
жўш урмоқда. Кўрсатилаётган  
ҳурмат, эъзоз ва эҳтиром эса 
аёлларимизни юрт тараққиёти, 
фарзандлар истиқболи учун си-
дқидилдан хизмат қилишга чор-
лайверади. 

Энди ўзимизга ўзимиз ҳақли 
савол берайлик: чорак аср аввал 
ўзбек аёли ким эди? Бугун ким 
бўлди? Яқин ўтмишдаги ҳолат 
кўз олдимиздан кино лентасидай 
ўта бошладими? Демак, мисол 
келтиришга ҳожат қолмади.

ЭЪЗОЗ ВА ЭҲТИРОМ ОҒУШИДА
Дунёдаги жамики буюк зотлар — мутафаккиру файласуфлар, олиму уламолар, адибу шоирлар 
оқила ва илмли оналар бағрида вояга етишган. Орифа аёлларнинг меҳри тафтида улғайган 
комил фарзандлар эса ҳамиша юртнинг таянчи, ифтихори бўлиб келган
Дилноза НОМОЗОВА,
«XXI asr»

СИРДАРЁ 
ЯНГИЛИКЛАРИ

Партия 
фаолининг 
ташаббуси

Илғорларга
фахрий ёрлиқ

Хусусий 
корхонанинг лок-
бўёқлари

O`zLiDeP фаоли, боёвутлик 
Ойхол Мусаева ўз маблағи 
ҳисобидан пиллахона қурди. 
Мавсумда 20 қути ипак қурти 
боқишга мўлжалланган 
мазкур бино қатор 
қулайликларга эга.
— Ушбу иморатни 
тутзорларга яқин жойда 
қурганмиз, — дейди 
тадбиркор.  —  Бу тут 
баргларини узоқ масофадан 
ташиб келтириш каби 
ноқулайликка барҳам берди. 
Харажат ва вақтни тежаш 
имконини яратди. 
Тажрибали пиллакорнинг 
саъй-ҳаракати билан 
бу йил ипак қуртидан 
1100 килограмм «кумуш 
тола» топширилди. Ойхол 
келгусида яна битта ана 
шундай пиллахона қуриш 
ниятида.

Сайхунобод туманидаги 
Янгиобод СИУ ҳудудида 
фаолият юритаётган фермер 
хўжаликлари 1773 гектар 
майдонда ғалла ҳосили 
етиштиришди.
Деҳқонларнинг самарали 
меҳнати ўз натижасини 
берди. Уюшма Сирдарё 
вилоятида биринчилар 
қаторида режани бажарди.
— Саъй-ҳаракатимиз 
эътибордан четда қолмади. 
Вилоят ҳокимлигининг 
фахрий ёрлиғига сазовор 
бўлдик, — дейди Янгиобод 
уюшма раиси Фармон 
Мирзаев. — Айни кунларда 
далаларда қолган ҳосилни 
йиғиштириб олиш ишлари 
уюшқоқлик билан олиб 
борилмоқда.

Мирзаобод туманидаги 
«Баҳромжон Нур савдо» 
хусусий корхонасида лок-
бўёқ ва эмульсия ишлаб 
чиқариш йўлга қўйилди. 
Унинг раҳбари Муроджон 
Абдураҳмоновнинг 
айтишича, бу лойиҳа 
рўёби учун 267 минг АҚШ 
доллари миқдорида сармоя 
сарфланган.
Замонавий технологиялар 
маҳсулотнинг сифатини 
таъминламоқда. Қурилиш 
хом ашёси қулай 
идишларда қадоқланяпти. 
Бу истеъмолчиларга 
етказиб берилаётган 
лок-бўёқ ва эмульсиянинг 
узоқ вақт сифатини 
йўқотмаслигини 
кафолатлаётир. 
Айни кунларда автомобиль 
йўлларига чизиқ тортиш ва 
металларга ранг беришда 
қўлланиладиган бўёқ 
ишлаб чиқаришни йўлга 
қўйишга тайёргарлик 
кўрилмоқда.

Дилора ЭСОНОВА.

Мактабга келган бобо ва момолар
Навоий шаҳридаги 16-давлат ихтисослаштирилган умумтаълим мактабида «Кексалар — 
оила фариштаси» мавзуида давра суҳбати бўлиб ўтди. Тадбирга мактабимиз фахрийлари 
билан бирга «Баҳор» маҳалласида яшовчи 90 ёшни қоралаган Холбой бобо Амонов, 
«Ўзбекистон» маҳалласида яшовчи 75 ёшли Нурхон ая Раҳмонова ва бошқа ёши улуғ 
инсонлар таклиф этилгани ўқувчиларда катта таассурот қолдирди

Фароғат ЭГАМОВА,
Навоий шаҳридаги
16-ДИУМ ўқитувчиси

— Президентимиз соғ-о-
мон бўлсинлар, биз, кексаларга 
алоҳида ҳурмат-эҳтиром кўр-
сатиб, 2015 йилни Кексаларни 
эъзозлаш йили деб эълон қил-
дилар. Бундай юксак эътибор 
ва рағбатдан жуда хурсандмиз, 
— дея сўз бошлади Холбой 
бобо Амонов. — Уруш пайтида 
жуда оғир кунларни бошимиз-
дан кечирдик. 14-15 ёшда эдим. 
Ҳаммаси кечагидек эсимда. 
Фронтга жўнатиш учун ғалла 
етиштирдик. Аслида ўзимизда 
ҳам озиқ-овқат маҳсулотлари 
анқонинг уруғига тенг эди. Бу 
ҳам етмагандек, ҳар биримиз-
нинг ё отамиз, ё акамиз, ё қа-

риндошимизнинг ҳалок бўлгани ҳақида 
«қора хат»лар келиб турарди. 

Ҳозир дориламон кунда яшаяпсиз, 
болаларим, илоҳим, юртимизга кўз 
тегмасин, давлатимиз раҳбарининг 
одилона сиёсати, олиб бораётган ул-
кан ислоҳотларининг бари сизларнинг 
келажагингиз учун эканини бир зум 
бўлсада унутманг. Ана шундай эъти-
борга муносиб инсон бўлиб етишиш 
улуғ мақсадингиз бўлсин. 

Холбой бобонинг ёшлигидаги яқин 
дўсти, ҳарбий хизматдаги сафдоши 
Бердиқул ака ҳақидаги ҳикоялари ҳам 
катта қизиқиш уйғотди. 

Кўкси орден ва медалга тўлган 
бобо 6 нафар фарзанд, 20 невара, бир 
қанча эваралар ардоғида умргузарон-
лик қилаяпти. 

Тадбирда Навоий кон-металлургия 
комбинатида бир неча йил алоқа ходими 
бўлиб ишлаган Нурхон ая Раҳмонова ва 

турмуш ўртоғи — ер ости бойликларини 
қазиш бўлимида меҳнат қилган Марат 
Раҳмонов ҳикоялари ҳам тадбирнинг 
сермазмун ўтишини таъминлади.

«Қариси бор уйнинг париси бор» 
дейди халқимиз. Уларнинг панд-на-
сиҳатлари, ўгитлари ёшларимиз учун 
сув ва ҳаводек зарур. Чунки улар доим 
тўғри йўлни, ҳалолликни, ватанпарвар-
ликни ўргатадилар. 

Ўқувчилар мазкур учрашув даво-
мида Ватанга ҳалол хизмат қилиш, 
келажакда етук инсон, билимли мута-
хассис бўлиб етишишни мақсад қил-
ганлари уларнинг юз-кўзларида яққол 
акс этиб турарди.

Тадбир сўнгида улар меҳмонларга 
ўзларининг шеърлари, куй-қўшиқла-
ри, саҳна кўринишларини намойиш 
этдилар. Турли совғалар улашиб, 
ташрифлари учун миннатдорлик бил-
дирдилар.

Бухорода Фуқаролик жамияти шаклланишини 
мониторинг қилиш мустақил институти вилоят 
ҳудудий бўлими ва бошқа ташкилотлар ҳамкорлигида 
«Давлат бошқаруви органлари ва фуқаролик жамияти 
институтларининг ижтимоий шериклиги — ННТ 
дастурлари, ижтимоий аҳамиятга молик лойиҳаларни 
самарали амалга ошириш кафолати» мавзуида 
семинар-тренинг ўтказилди

Асхор ИСТАМОВ,
«XXI asr»

Тадбир аввалида вилоят-
даги босма ва электрон ОАВ 
вакиллари учун матбуот анжу-
мани ташкил этилди. Унда таъ-
кидланганидек, Олий Мажлис 
Қонунчилик палатаси ва Сенати 
кенгашлари томонидан 2008 йил 
3 июлда қабул қилинган «Нода-
влат нотижорат ташкилотларини, 
фуқаролик жамиятининг бошқа 
институтларини қўллаб-қувват-
лашни кучайтириш чора-тадбир-
лари тўғрисида»ги қўшма қарор 
мамлакатимизда учинчи сектор 
ривожи йўлида янги босқични 
бошлаб берганлиги билан муҳим 
аҳамиятга эгадир.

— Юқоридаги қарорга муво-
фиқ, Олий Мажлис ҳузуридаги 
ННТлар ва фуқаролик жамияти-
нинг бошқа институтларини қўл-
лаб-қувватлаш жамоат фондининг 
ташкил этилганлиги айни муддао 
бўлди. Бундан мақсад уларнинг 
иқтисодий мустақиллиги ҳамда 
ташкилий-техник базасини янада 
мустаҳкамлашдан иборат, — де-
йди ЎзННТМА бош консультан-
ти Анвар Яшнарбеков. — Фонд 
маблағларини бошқариш бўйича 
Парламент комиссиясининг тузил-
ганлиги эса фуқаролик жамияти 
институтларини қўллаб-қувватлаш 
учун давлат бюджетидан ажра-
тилган сармояларни очиқ-ошкора, 
аниқ йўналтирилган, энг муҳими, 
демократик асосда тақсимлаш им-
конини  бераяпти.

Маълум бўлишича, Парла-
мент комиссияси кўмагида Олий 
Мажлис ҳузуридаги Жамоат фон-
ди томонидан 2011-2014 йиллар 

давомида ажратилган маблағлар 26,2 
млрд. сўмни ташкил этади. Сўнгги уч 
йил мобайнида ушбу миқдор 2,3 баро-
бар ошганлиги эътиборга молик. Тан-
ловларда иштирок этган ННТлар ва 
фуқаролик жамиятининг бошқа инсти-
тутлари сони 264 тадан 779 тага, тақ-
дим этилган лойиҳалар эса 332 тадан 
910 тага кўпайган. 

Ўзбекистон нодавлат нотижорат 
ташкилотлари миллий ассоциация-
си мамлакатимиздаги ННТларнинг 
ҳуқуқ ва манфаатларини ҳимоя қилиш 
мақсадида ихтиёрийлик, эркинлик ва 
тенглик асосида тузилган бўлиб, 2014 
йили жами 1,5 миллион АҚШ доллари 
қийматидаги 12 та ижтимоий-иқтисо-
дий лойиҳани амалга оширишга кў-
маклашди. Жорий йилда ҳам ҳудудий 
ННТлар фаолиятини ҳуқуқий, услубий, 
моддий-техник жиҳатдан қўллаб-қув-
ватлаш, уларнинг жойлардаги давлат 
бошқаруви органлари билан алоқала-
рини янада мустаҳкамлаш бўйича из-
чил иш олиб бормоқда.

Юртимизда фаолият кўрсатаётган 
ННТлар кейинги 15 йил мобайнида 3,2 
бараварга ошганлигини таъкидлаш 
ўринлидир. Айни пайтда улар жами 
8190 тани ташкил этмоқда. Бухоро 
вилоятида эса 560 дан ортиқ ННТ ва 
уларнинг ҳудудий бўлинмалари ишлаб 
турибди. Олий Мажлис ҳузуридаги Жа-
моат фонди томонидан 2009-2013 йил-
лар давомида ўтказилган танловларда 
вилоятдан 112 та ННТ ва фуқаролик 
жамиятининг бошқа институтлари ўз-
ларининг ижтимоий аҳамиятга молик 
128 та лойиҳаси билан иштирок этди. 
Жумладан, 2013 йилда турли йўнали-
шлар бўйича ўтказилган танловларда 
53 та ННТ, ОАВ вакиллари ва фуқа-
ролик жамиятининг бошқа институт-
лари фаол қатнашиб, 13 та лойиҳа 
муаллифларига умумий миқдори 177,1 

млн. сўмдан иборат грант маблағлари 
ажратилди. 

— «Ойдин нури» номли оилани 
ижтимоий ҳимоя қилиш марказимиз 
1999 йилда ташкил этилган, — дейди 
ушбу ННТ раҳбари Мавлуда Солиҳо-
ва. —Лойиҳаларимиз асосан носоғлом 
оилаларнинг аёллари ва болаларини 

ижтимоий қўллаб-қувватлашга қара-
тилган. Малакали ҳуқуқшунослар то-
монидан хотин-қизлар ва болаларга 
берилаётган бепул юридик маслаҳат ва 
йўл-йўриқлар, ночор кишиларнинг бепул 
озиқ-овқат маҳсулотлари билан таъмин-
ланаётганлиги амалий фаолиятимизга 
аниқ мисол бўла олади. Олий Мажлис 
ҳузуридаги Жамоат фонди томонидан 
2014 йилда марказимизга ажратилган 
14 миллион сўмлик грант маблағи ҳи-
собига ана шу каби хайрли ишларга қўл 
уриб, кўпчиликнинг дуосини олаяпмиз.

Семинар-тренинг иштирокчила-
рига Ўзбекистон Республикасининг 
«Ижтимоий шериклик тўғрисида»ги 
қонуни, ННТларнинг ижтимоий ҳамкор-
лик соҳасидаги ҳуқуқ-мажбуриятлари, 
давлат ижтимоий буюртмаларини тақ-
дим қилиш ва грантларни тақсимлаш 
тартиби бўйича тегишли маълумот-
лар берилди. ЎзННТМА вилоят ре-
сурс маркази раҳбари Воҳид Ниёзов, 
Фуқаролик жамияти шаклланишини 
мониторинг қилиш мустақил институти 
вилоят бўлими катта мутахассислари 
Қаҳрамон Муҳаммадиев, Азиз Болта-
ев, Жасур Аҳмедов ва бошқалар сўзга 
чиқиб, мавзу юзасидан ўз фикр-му-
лоҳазаларини баён қилдилар.

Шу куни «Қонунчилик асослари 
ва муҳим ижтимоий-иқтисодий давлат 
дастурларини ишлаб чиқишда ННТ-
ларнинг ўрни ҳамда аҳамияти» мавзу-
ида ҳам давра суҳбати ташкил этилди. 
Унда «Жамоатчилик назорати тўғриси-
да», шунингдек, «Кексалар, ногирон-
лар ва аҳолининг бошқа қатламларига 
ижтимоий хизмат кўрсатиш тўғриси-
да»ги қонунлар лойиҳалари юзасидан 
тингловчиларга батафсил маълумот 
берилди. Шунингдек, ННТлар ва дав-
лат органлари ўртасидаги ҳамкорлик-
ни янада мустаҳкамлашга қаратилган 
таклифлар илгари сурилди.

Ижтимоий шериклик янада 
мустаҳкамланмоқда

Божхона расмийлаштирувига ўзгартиш киритилди
Юртимизда ишбилармонлик ва инвестиция муҳитини тубдан яхшилаш, жаҳон амалиётида 
қабул қилинган бизнес юритиш шароитларини баҳолаш мезонлари тизимининг жорий этилгани 
мамлакатимизнинг халқаро миқёсдаги рейтингини янада оширмоқда

Ўзбекистон Республикаси Прези-
дентининг хўжалик юритувчи субъ-
ектларни текширишларни тартибга 
солишга қаратилган фармон ва қарор-
лари ижроси юзасидан тадбиркорлар 
фаолиятига назорат органларининг 
асоссиз аралашишларига йўл қўймас-
лик, мавжуд камчиликларни текшириш 
йўли билан эмас, балки профилактик 
чора-тадбирларни амалга ошириш 
орқали бартараф этиш мақсадида 
божхона органлари томонидан ҳам 
бир қатор ибратли ишлар қилиняпти.

Яқинда Тошкент шаҳар божхона 
бошқармасида ташкил этилган семи-
нар айни шу йўналишга бағишланиб, 
унда лицензиялашни ва рухсат этиш 
характерига эга ҳужжатларни бериш 
механизмларини янада соддалашти-

риш ва арзонлаштириш, тадбиркорлик 
субъектларига янада кенг эркинлик 
бериш борасида олиб борилаётган 
ишлар хусусида сўз юритилди.

Тошкент шаҳар Адлия бошқар-
маси вакиллари, пойтахтда фаолият 
юритаётган тадбиркорлар, божхона 
расмийлаштируви мутахассисла-
ри, кенг жамоатчилик вакиллари ва 
оммавий ахборот воситалари хо-
димлари иштирок этган тадбирда 
хусусий бизнес эгалари фаолиятида 
учраётган муаммоларни ўз вақтида 
объектив кўриб чиқиш ҳамда тез-
кор чоралар кўриш бўйича «Ишонч 
телефонлари» фаолияти йўлга қўй-
илгани, ташқи иқтисодий фаолият 
божхона постларида ҳар ойда тад-
биркорлик субъектлари учун «Очиқ 
эшиклар куни» ташкил этилаётгани-
га урғу берилди. Шаҳар ҳокимлиги 
ҳамда прокуратураси томонидан 

тасдиқланган режага мувофиқ, барча 
туманларда Ўзбекистон Республика-
си Президентининг «Хусусий мулк, 
кичик бизнес ва хусусий тадбиркор-
ликни ишончли ҳимоя қилишни таъ-
минлаш, уларни жадал ривожланти-
риш йўлидаги тўсиқларни бартараф 
этиш чора-тадбирлари тўғрисида»ги 
фармони ижроси бўйича «Тадбиркор-
лик фаолияти — давлат ҳимоясида» 
мавзуида учрашувлар ўтказилганига 
эътибор қаратилди.

Тадбирда давлатимиз раҳбарининг 
фармонидан сўнг жорий этилган янгили-
клар хусусида йиғилганларга атрофлича 
ахборот берилди. Жумладан, аввалги 
тартибга кўра божхона расмийлашти-
руви вақтида тўланмай қолган божхона 
тўловлари ундирилиши шарт эди. Бунда 
қўшимча ҳисобланган тўловлар бўйича 
ташқи иқтисодий фаолият юритувчининг 
ўринли эътирози мавжудлиги инобатга 

олинмасди. Янги жорий қилинган тар-
тибга асосан агар тадбиркорлик субъ-
екти божхона органининг қароридан но-
рози бўлса, божхона расмийлаштируви 
вақтида ундирилмай қолган божхона 
тўловларини ундирувга қаратиш хўжа-
лик судига даъво аризаси киритиш орқа-
ли амалга оширилиши маълум қилинди.

Бундан ташқари, кичик бизнес ва 
хусусий тадбиркорликнинг ишончли 
ҳимоясини таъминлаш, унинг жадал 
ривожи йўлидаги тўсиқларни барта-
раф этишнинг тўртта асосий йўналиши 
бўйича жорий йилда амалга оширила-
диган ўттиз учта аниқ чора-тадбирни 
кўзда тутувчи комплекс дастур тас-
диқлангани иштирокчиларда катта қи-
зиқиш уйғотди.

Мунозара асосида ўтган тадбирда 
ташқи иқтисодий фаолият иштирокчи-
лари ўзларини қизиқтирган кўплаб са-
волларга атрофлича жавоб олдилар.

Фахриддин НУРАЛИЕВ,
«XXI asr»



Масалан, жорий йилнинг ўтган 6 
ойи мобайнида филиалда 76,4 млрд. 
сўмлик хом ашё ва материаллар сав-
доси амалга оширилди. Унинг катта 
қисми кичик бизнес ва хусусий тад-
биркорлик субъектлари улушига тўғри 
келади. Айниқса, биржанинг махсус 
ахборот портали орқали электрон сав-
до йўли билан тадбиркорлик субъект-
ларидан энг зарур товарлар (ишлар, 
хизматлар)нинг давлат харидини таъ-
минловчи дастурий-техник мажмуа 
— (catalog.uzex/uz) электрон каталоги-
нинг ишга туширилгани харидлар жа-
раёнини тезлаштириб, соддалаштир-
ди. Буюртмачиларнинг маҳсулотлар 
ҳақида ўз вақтида тўлиқ маълумот 
олишини таъминлади. Айниқса, ин-
тернет орқали исталган жойдан биржа 
битимлари, клиринг ва ҳисоб-китоб 
амалларини бажариш имконини берув-
чи савдо ва тўлов тизимининг жорий 
этилгани эътиборга лойиқдир. 

— Президентимизнинг «Давлат ха-
ридлари тизимини муқобиллаштириш 
ва уларга кичик бизнес субъектлари-
ни жалб қилишни кенгайтириш тўғри-
сида»ги қарорига асосан вилоятнинг 
барча шаҳар ва туманларида савдо 
майдончалари ташкил этилган, — де-
йди С.Эргашев. — Айни пайтда вилоят 

бўйича 63 та (шундан 19 таси савдо 
майдончаларида, 44 таси филиалда) 
брокерлик идораси фаолият кўрсатиб, 
ўрнатилган тартибда кичик бизнес ва 
хусусий тадбиркорлик субъектлари, 
буюртмачи корхона ва ташкилотларга 
хизмат кўрсатиб келаётир.   

Худди шунингдек, давлатимиз 
раҳбарининг 2013 йил 5 апрелдаги 
«Электрон харидлар тизимини мақбул-
лаштириш ва улардан тадбиркорлик 
субъектларининг фойдаланишини 
кенгайтириш тўғрисида»ги ҳамда Ва-
зирлар Маҳкамасининг 11 июндаги 
«Давлат ва корпоратив харидлар жа-
раёнини такомиллаштиришга доир қў-
шимча чора-тадбирлар тўғрисида»ги 
қарорлари мазмун-моҳиятини тушун-
тириш мақсадида жойларда вилоят 
ҳокимлиги, ғазначилик, молия, рақобат 
бошқармалари билан ҳамкорликда бир 
қатор семинарлар ўтказилди. Шаҳар 
ва туманларда бюджет муассасалари, 
кичик бизнес ва хусусий тадбиркорлик 
субъектлари ҳамда савдо майдонча-
лари ва брокерлик идоралари ишти-
рокида мунтазам тушунтириш ишлари 
олиб борилгани ҳам ўз самарасини 
бермоқда. 

Ушбу саъй-ҳаракатлар натижаси-
да филиал фаолияти кескин жонлан-
ди. Айни пайтда 170 та давлат улуши 
50 фоиздан юқори бўлган буюртмачи 
ҳамда 763 тадан зиёд маҳсулот (иш, 

хизмат)лар етказиб берувчи ташкилот 
ва корхона корпоратив харидлар сав-
до тизимида рўйхатга олинган бўлиб, 
шундан 655 таси ҳисоб-китоб клиринг 
палатаси томонидан аккредитациядан 
ўтказилган. 

Юқорида қаҳрамонимизнинг меҳнат 
фаолиятига оид маълумотларига тўх-
талдик. Унинг O`zLiDeP Қарши шаҳар 
кенгаши раиси ҳамда халқ депутатлари 
шаҳар кенгашидаги партия депутатлик 
гуруҳи раҳбари сифатида олиб бораёт-
ган кенг қамровли фаолияти ҳам эъти-
борга лойиқдир. Сайловчи ишончини 
оқлаш, воҳанинг янада гуллаб-яшнаши 
йўлида бор иқтидори, куч-ғайратини 
сарфлаб келаётир. Шу боис иқтисодий 
салоҳиятини намоён этиш баробарида 
сиёсий  фаолиятда ҳам замондошлари-
га ўрнак бўлмоқда. 

— Санжар Эргашев гуруҳимиз раҳ-
бари этиб сайлангандан сўнг шаҳри-
мизда депутатларнинг фаоллиги се-
зиларли даражада ортди, — дейди 
вилоят партия кенгаши депутатлик 
гуруҳлари билан ишлаш сектори му-
дири Дилшод Турсунов. — Ўтган олти 
ойда бевосита гуруҳ ташаббуси билан 
ўттизга яқин тадбир ташкил этилди. 
Сайловчиларнинг йигирмадан ортиқ 
мурожаати ўрганилиб, ижобий ҳал қи-
линди. Кексаларни  эъзозлаш йили 
муносабати билан шаҳардаги маҳал-
лаларда истиқомат қилаётган кам таъ-
минланган оилаларга кўмак берилди. 
Нуроний отахон ва онахонларнинг 
мамлакатимиз тарихий шаҳарларига 
саёҳатлари уюштирилди. Кўчаларни 
ободонлаштириш мақсадида омма-
вий тадбирлар, ёшлар ўртасида тур-
ли спорт мусобақалари ўтказилди. 
Чўлқувар маҳалласи аҳолиси мурожа-
ати асосида сўровнома тайёрланиб, 
электр таъминотини яхшилашга эри-
шилди. Халқ депутатлари шаҳар кенга-
ши сессиясига иккита долзарб масала 
тайёрланди.

Депутат вилоят ва шаҳар кен-

гашлари томонидан ташкил этилаётган 
барча тадбирларда фаол қатнашиб, 
кичик бизнес ва хусусий тадбиркорлик 
ривожидаги тўсиқ ва ғовларни олиб 
ташлаш, молиявий ислоҳотларни са-
марали амалга оширишга муносиб 
ҳисса қўшаётир.

— Яқинда коллеж ўқувчиларининг 
бандлигини таъминлашда уларни тад-
биркорликка йўналтириш масаласини 
кўриб чиқдик, — дейди С.Эргашев. 
— Гарчи уч томонлама шартномалар 
тузилган бўлса-да, айрим ёшлар ишга 
жойлаша олмай қолаяпти. Депутатлар 
иштирокида шаҳар касб-ҳунар кол-
лежлари ва академик лицейлар би-
тирувчиларининг ислоҳотларда фаол 
иштирокини таъминлаш борасида 
амалий ишлар режасини тайёрладик. 
Президентимизнинг «2013-2016 йил-
ларда Қашқадарё вилоятининг саноат 
салоҳиятини ривожлантириш дасту-
ри тўғрисида»ги қарорига мувофиқ 
ишга туширилиши белгиланган 555 та 
лойиҳадан 440 таси муваффақиятли 
амалга оширилди.  Уларнинг асосий 
қисми Қарши шаҳрига тўғри келади. 
Мазкур лойиҳаларга депутатларимиз-
ни бириктириб қўйганмиз...

Буларнинг барига улгуриш осон 
эмас, албатта. Лекин Санжар Эргашев 
ҳаракат қилаяпти. Улгураяпти. Зеро, 
халқ ва партия ишончини оқлаш унинг 
бош шиоридир.

Рисолат МАДИЕВА,
«XXI asr»

ҲАЁТ ҲАҚИҚАТЛАРИ
ЭЛЕКТРОН САВДОЛАР ШАФФОФЛИГИ
харидор учун ҳам, сотувчи учун ҳам 
бирдай қулайлик яратмоқда

Маълумки, O’zLiDeP Сай-
ловолди платформасида кичик 
бизнес ва хусусий тадбиркорлик  
субъектлари томонидан ишлаб 
чиқарилаётган маҳсулотларнинг 
давлат харидларини кенгайти-
риш, тақдим этилаётган товар 
ва хизматлар экспортини рағбат-
лантириш масалаларига алоҳи-
да эътибор қаратилган.

Хўш, бугунги кунда ушбу йўна-
лишда мутасадди ташкилотлар 
томонидан қандай ишлар амалга 
оширилаётир? Ундан мамлакат 
иқтисодиёти, жумладан, хусусий 
корхоналар  қай даражада наф 
кўраяпти?

Мазкур саволларга жавоб 
топиш мақсадида Республика 
товар-хом ашё биржаси мутасад-
диларига мурожаат қилдик. 

— Давлатимиз раҳбарининг 
2011 йил 7 февралдаги «Давлат 
харидлари тизимини мақбул-
лаштириш ва уларга кичик биз-
нес субъектларини жалб этишни 
кенгайтириш тўғрисида», 2013 
йил 5 апрелдаги «Электрон хари-
длар тизимини мақбуллаштириш 
ва улардан тадбиркорлик субъ-
ектларининг фойдаланишини 
кенгайтириш тўғрисида»ги қарор-
ларида соҳамизга оид устувор 
вазифалар аниқ-тиниқ белгилаб 
берилган, — дейди биржа бош 
мутахассиси Жасур Юнусов. — 
2014 йилда  амалга оширилган 
жами электрон харидларнинг 
умумий ҳажми 821 миллиард 
сўмни ташкил этди. Давлат ха-
ридлари 2013 йилга нисбатан 
13 фоизга ўсиб, 470,6 миллиард 
сўмдан, корпоратив савдолар ай-
ланмаси эса 350 миллиард сўм-
дан ошди. 

Агар электрон савдоларнинг 
бошланғич босқичида ҳар бир бу-
юртмага атиги иккитадан таклиф 

келиб тушган бўлса, бугунга ке-
либ ҳар бир талабномага ўрта-
ча олтитадан таклиф тушмоқда. 
Бундай натижаларга эришишда 
савдоларда тобора фаол ишти-
рок этиб келаётган кичик бизнес 
ва хусусий тадбиркорлик субъ-
ектларининг ўрнини алоҳида 
таъкидлаш лозим. Биргина 2014 
йилда давлат харидлари бўйича 
тузилган битимларда уларнинг 
улуши 99, корпоратив харидлар-
да эса 96 фоизни ташкил этди. 

Бундай ютуқларга ўз-ўзидан 
эришилмади, албатта. Соҳа ва-
килларининг қайд этишича, бун-
да савдо тизимининг ошкорали-
ги, хусусан, электрон харидлар 
бўйича ахборот ресурси ва бир 
вақтнинг ўзида кўп тармоқли сав-
до платформаси вазифасини ба-
жараётган махсус портал алоҳи-
да ўрин тутмоқда. Электрон 
харидлар оммалашувининг яна 
бир муҳим жиҳати,  савдо ғоли-
би аниқланаётган пайтда инсон 
омилининг мавжуд эмаслиги би-
лан боғлиқдир. Харидлар ҳажми 
ва кўлами тобора кенгайиб бора-
ётгани эса рақобат кучайишини 
таъминлаётир.

— Тизимда очиқ-ойдинлик 
мавжудлиги кичик бизнес учун 
жуда қўл келади. Чунки айнан шу 
субъектлар ўзгарувчан шароит-
ларга тез мослашиш қобилиятига 
эга, — дейди Жасур Юнусов. —  
Электрон савдоларда иштирок 
этиш реклама билан боғлиқ бир 
қатор харажатларни ҳам қисқар-
тиради. Яъни, тадбиркорлар 
учун тайёр буюртмалар рўйхати 
тақдим этилади. 

Шу ўринда самарали ташкил 
этилаётган савдолар бюджет 
ташкилотлари, монополия субъ-
ектлари, давлат унитар корхона-
лари ва устав фондида 50 фоиз-
дан ортиқ давлат улуши бўлган 
хўжалик жамиятларининг харид 
фаолиятини оширишга ҳам ижо-

бий таъсир кўрсатаётганини ай-
тиб ўтиш керак.  Масалан, ушбу 
фаолиятдан 2013 йилда 83 мил-
лиард сўм  бюджет маблағлари 
тежаб қолинган бўлса, бу кўрсат-
кич ўтган йили 117,4 миллиард 
сўмни ташкил этди. Корпоратив 
харидлар бўйича ўтказилган 
аукцион савдоларда бошланғич 
нархларнинг пасайиши ҳисобига 
64,1 миллиард сўм тежаб қолин-
ди. 

Президентимизнинг 2015 йил 
15 майдаги «Хусусий мулк, кичик 
бизнес ва хусусий тадбиркор-
ликни ишончли ҳимоя қилишни 
таъминлаш, уларни жадал риво-
жлантириш йўлидаги тўсиқларни 
бартараф этиш чора-тадбирлари 
тўғрисида»ги фармонидан сўнг 
эса яна бир қулайлик яратилди. 
Яъни, жорий йилнинг 1 июнидан 
бошлаб «Давлат харидлари бўй-
ича электрон каталог» (саtalog.
uzex.uz) — янги электрон сав-
до тизими ишга туширилди. 
Унда энг зарур бўлган товарлар 
(ишлар, хизматлар)нинг харид 
қилиш жараёни  48 соатни таш-
кил этади, холос. 

Бу янгиликнинг яна бир қулай-
лиги, ишлаб чиқарилган маҳсу-
лотлар давлат харидлари бўйича 

ҳукумат комиссияси томонидан 
тасдиқланган товарлар рўйхати-
га кирса, барча етказиб берувчи-
лар ўз маҳсулотларини электрон 
каталогга жойлаштиришлари 
ҳам мумкин. Буюртмачилар эса 
мазкур каталогдаги таклифлар-
ни ўрганиб чиқиб, зарур товарни 
танлайдилар ва ҳоказо.

Тизим автоматик равишда энг 
кам нарх берган етказиб берув-
чини ғолиб, деб топади. Контрак-
ни шакллантиради. Буюртмачи 
ва етказиб берувчининг персонал 
кабинетига юборади. Каталогга 
киритилган таклифлар буюртма-
чилар учун оммавий оферта ҳи-
собланиб, унда товарнинг аниқ 
маркаси, ишлаб чиқарувчиси ва 
сурати кўрсатилади. 

Жорий йилнинг 2 июнь ҳо-
латига кўра, янги платформада 
тўртта товар гуруҳига мансуб 
бўлган 391 та товар позицияси, 
шу жумладан, транспорт восита-
лари учун эҳтиёт қисмлар, ўлчов 
ускуналари, қурилиш моллари, 
компьютер эҳтиёт қисмлари ва 
тўпламлари савдоларга қўйилди.

Энг муҳими, ушбу тизимни 
жорий этишда барча буюртма-
чи ва етказиб берувчиларнинг 
таклифлари ҳисобга олинди.

РЕКЛАМА ЎРНИДАЭЪЛОН

янгича ишлаш, янгича яшашни талаб этади
Ишонч ва бурч«O`ZSTANDART»

«САМАРҚАНД СИНОВ ВА СЕРТИФИКАТЛАШТИРИШ 
МАРКАЗИ» ДАВЛАТ КОРХОНАСИ

Ҳурматли тадбиркорлар!
«Самарқанд синов ва сертификатлаштириш маркази»  

давлат корхонаси Сизларга қуйидаги йўналишлар бўйича ўз 
хизматларини таклиф қилади:

	Озиқ-овқат, қишлоқ хўжалиги, электротехника, машинасозлик, 
металл, автотранспорт воситалари, енгил саноат, қурилиш, кимё сано-
ати маҳсулотларини сертификатлаштириш ва синовдан ўтказиш;

	Туризм ва меҳмонхона хизматларини сертификатлаштириш;

	Халқаро стандартларга мувофиқ сифат менежменти тизимлари-
ни сертификатлаштириш;

	Метрологик хизматлар йўналишида: геометрик, оғирлик, куч 
ва қаттиқлик, босим, вакуум, ҳаракат параметрлари, суюқлик ва газ 
миқдори ҳамда сарфи, ёпишқоқлик ва зичлик; физик-кимёвий, иссиқ-
лик-физикавий ҳарорат, оптик ва оптик-физикавий, акустик ўлчамлар, 
электр ўлчамлар, вақт ва частота катталиклари ўлчов воситаларини қи-
ёслаш хизматларини кўрсатиш;

	Барча турдаги электрон ва механик тарозиларни қиёслаш;

	Сертификатлаштириш, метрология ва маҳсулотлар синовлари 
юзасидан бутун республика миқёсида агентлик хизматларини кўрса-
тиш;

	Маҳсулотлар маркировкасидаги маълумотларни давлат тилига 
мувофиқлигини тасдиқлаш;

	Сертификатлаштириш, метрология ва синовлар соҳасида бепул  
маслаҳатлар бериш.

МАРКАЗ СИЗ БИЛАН ҲАМКОРЛИК ҚИЛИШДАН МАМНУН.

Мурожаат учун:
Манзил:
Самарқанд шаҳри, 
Амир Темур кўчаси, 
147-«а» уй. 

Телефонлар:
(8366)  222-09-07
222-10-93
222-73-84

Факс:
(8366)  222-21-52
221-15-96
222-89-23

e-mail:
samcert@mail.ru
samsert@umail.uz
samssm@exat.uz 

Марказнинг Каттақўрғон шаҳридаги филиали
Манзил: Каттақўрғон шаҳри, А.Навоий кўчаси, 193-уй.

Мўлжал: Каттақўрғон педагогика коллежининг эски биноси.

Қашқадарёда эл эътиборига тушган ташкилотчи ва 
ташаббускор инсонлар кўпчиликни ташкил этади. O`zLiDeP 
Қарши шаҳар кенгаши раиси Санжар Эргашев ана шундай 
фидойи замондошларимиздан бири. Ҳали ёш бўлишига 
қарамай замонавий фикрлай оладиган, бозор иқтисодиёти 
асосларини чуқур эгаллаган мутахассис дастлаб Қарши 
муҳандислик-иқтисодиёт институтини, сўнгра Сеул Давлат 
университетини тамомлаган. Айни пайтда Ўзбекистон 
Республикаси Товар-хом ашё биржаси Қашқадарё 
филиали директоридир. Тўғрисўз, янгиликка  интилувчан 
раҳбар. Унинг ушбу фазилатлари партиявий фаолиятида 
ҳам, раҳбарлик қилаётган меҳнат жамоаси эришаётган 
ютуқларда ҳам яққол кўзга ташланиб турибди. 

Сайфулла ИКРОМОВ,
«XXI asr»

Сифат — бош мезон

Бугун мамлакатимизнинг қай бир ҳудудида бўлманг, 
мустақиллигимиз шарофати билан қад ростлаган 
кўркам ва ҳашаматли бинолар, хизмат кўрсатиш 
иншоотлари, савдо дўконларига кўзингиз тушади. 
Ана шу савдо дўконлари пештахталаридаги бири-
биридан бежирим истеъмол товарлари ёки юзлаб 
турдаги озиқ-овқат маҳсулотларини кўриб дил 
яйрайди, кўз қувнайди. Маҳсулотларнинг аксарият 
қисми ўзимизда ишлаб чиқарилгани, сифати ҳеч 
бир хориж корхонасиникидан қолишмаслигини 
сезиб, кўнглингиз тўлади

Зиёдулла МЎМИНОВ,
«XXI asr»

Эътибор берсангиз, бугунги 
кунда ички бозоримизга четдан 
деярли саноат, халқ истеъмол 
товарлари, озиқ-овқат маҳсулот-
лари  кириб келмаяпти. Аксин-
ча, тадбиркорларимиз хорижга 
маҳсулотларини экспорт қила 
бошлашди.    

Бунинг исботи сифатида 
яқинда Вазирлар Маҳкамасида 
жорий йилнинг ўтган ярим йил 
якунларига бағишлаб ўтказил-
ган йиғилишда ялпи ички маҳсу-
лот ишлаб чиқариш салмоғи 8,1 
фоизга ортгани, экспорт қилув-
чи корхоналарни рағбатланти-
риш ва маҳсулотларини ташқи 
бозорларга чиқариш ҳар томон-
лама қўллаб-қувватланаётгани 
натижасида мамлакатимизда 
йил бошидан буён 500 га яқин 
корхона томонидан қарийб 170 
хилдаги янги маҳсулот экспорт 
қилингани алоҳида таъкидлаб 
ўтилди. Мамлакатимизда ялпи 
ички маҳсулотнинг 56 фоизи 
тадбиркорлик субъектлари то-
монидан тайёрланаётгани эъ-
тиборга лойиқдир. Бунда, таби-
ийки, ишлаб чиқарилаётган ёки 
импорт маҳсулотлар сифатини 
таъминлаш, уларни халқаро та-
лаблар даражасига етказишда 
«Ўзстандарт» агентлигига қа-
рашли Республика синов ва 
сертификатлаштириш марка-
зи давлат корхонаси ва унинг 
жойлардаги бўлинмаларининг 
ҳам муносиб ҳиссаси бор. Ти-
зим таркибига кирувчи Чирчиқ 
синов ва сертификатлаштириш 

маркази шулар жумласидандир.
— Мутахассисларимиз соҳа 

ривожини таъминлаш, истеъмол-
чилар манфаатларини ҳимоя қи-
лиш, аҳолининг бозорларимиз, 
савдо расталаридан фақат сифат-
ли маҳсулотлар харид қилишла-
рига кўмакчи бўлишни ўзларининг 
бош мақсадлари деб биладилар, 
— дейди Чирчиқ синов ва серти-
фикатлаштириш маркази давлат 
корхонаси директори Абдуфаттоҳ 
Фозилов. — Марказимиз вило-
ятнинг Бўстонлиқ, Паркент, Юқо-
ричирчиқ, Қибрай ҳамда Чирчиқ 
шаҳрида фаолият кўрсатаётган 
тадбиркорлик субъектлари ва йи-
рик саноат корхоналари ҳамда 
аҳолига хизмат кўрсатади. «Мак-
сам-Чирчиқ» АЖ, «Ўзбеккимё-
маш» АЖ, «ЎзКТЖМ» АЖ ҳамда 
«ЧТЗ» қўшма корхоналари би-
лан  узвий алоқада бўлган ҳолда, 
уларга амалий ва зарур  ёрдамлар 
кўрсатиб келинаяпти. Масалан, 
«Максам-Чирчиқ» ОАЖ билан 
интеграллашган сифат тизимини 
жорий қилиш ишлари якунланиб, 
«Серт-Менежмент» сертификат-
лаштириш идораси томонидан 
ИСО 14001 ҳамда OHSAS 18001 
ҳалқаро стандарт талабларига 
асосан сертификатлаштирилди. 
Бу эса корхонанинг экспорт са-
лоҳиятини ошириш, рақобатбар-
дош маҳсулот ишлаб чиқариш, ва-
люта тушумининг кўпайиши ҳамда 
халқаро тендерларда қатнашиш 
борасида кенг имкониятлар эши-
гини очиб беради. Корхоналар-
нинг хорижий харидорлар билан 
тенг ҳуқуқли савдо қилиши, ишлаб 
чиқариладиган маҳсулотларнинг 
сифатини таъминлашда дунё тан 

олган тизим — ИСО 9001 «Сифат 
менежменти тизимларини жорий 
этиш бўлими» ҳамда «Сифат ти-
зимларини сертификатлаштириш 
идораси» фаолият юритиб кел-
моқда. 

Марказнинг сертификатлашти-
риш идораси доимий тарзда ак-
кредитация кўламини кенгайтириб 
бораётир. Ўлчаш воситалари усти-
дан давлат метрологик назорати 
бўлими мутахассислари ҳудуддаги 

ташкилот ва корхоналар, тадбир-
корлар ҳамда аҳолининг ўлчаш 
воситаларини қиёслаш ишларини 
амалга ошираяптилар. Корхона-
лар ва маҳсулот ишлаб чиқарувчи 
тадбиркорларга қулайликлар яра-
тиш мақсадида бевосита жойларга 
чиқиб хизмат кўрсатиш йўлга қўй-
илган.

«Ўзстандарт» агентлигининг 
соҳани ривожлантириш дастурига 
асосан,  марказнинг аккредитланган 
синов лабораторияси ҳамда метро-
логия бўлимларида қўлланилаёт-
ган маънан эскирган синов ва ўлчов 
воситаларини босқичма-босқич ян-
гиланишига эришаяптилар. Бу, ўз 
навбатида, ўтказиладиган синов ва 
қиёслов ишларини вақтининг тежа-
лиши, савияси ҳамда самарадор-
лигининг ошишига олиб келмоқда. 
Албатта бу каби ишларни амалга 
ошириш кўп жиҳатдан малакали му-
тахассисларга ҳам боғлиқ. Марказ-
да кадрлар тайёрлаш, улар билан 
ишлаш, “устоз-шогирд” анъанасига 
кўра ёш мутахассисларни соҳада 
узоқ йиллар меҳнат қилган тажри-
бали мутахассисларга бириктирган 
ҳолда улардан келажакда малака-
ли мутахассислар тайёрлашга кат-
та аҳамият қаратиб келинмоқда.

— Мухтасар айтганда, истеъ-
молчи талабини ҳар томонлама 
қондириш, уларга сифатли, аҳоли 
саломатлиги учун хавфсиз бўлган 
маҳсулот ва хизматларни тақдим 
этиш жамоамиз фаолиятининг асо-
сини ташкил этади, — дейди кор-
хона раҳбари. — Шу боис мутахас-
сисларимиз амалга ошираётган ҳар 
бир тадбир, ҳар бир ишга масъули-
ятни чуқур ҳис этган ҳолда ёндаш-
моқдалар.    

РЕКЛАМА ЎРНИДА

Қадрли тадбиркорлар!
Корхонангизда ишлаб чиқарилаётган ёки импорт маҳсулотларга мувофиқлик сертификати олишингиз, тайёрлаётган маҳсулотингизни ички ҳамда 

ташқи бозорда ўз харидорини топиши учун корхонангизда Халқаро ISO 9001 — «Сифатни бошқариш тизими»ни жорий этишингизда марказимиз мута-
хассислари, эксперт-аудиторлари  Сизга  маслаҳат ҳамда ёрдамларини аямайдилар. 

Шунингдек, корхонангиз ёки хонадонингизда мавжуд бўлган ўлчов воситаларини давлат қиёсловидан ўтказишингизда ҳам марказимиз мутахас-
сислари сизга хизмат кўрсатишади.  

Азиз  тадбиркорлар ва истеъмолчилар!
«Қорақалпоғистон синов ва сертификатлаштириш маркази» давлат корхонасининг 0 361  222-74-02 рақамли «Ишонч телефони» ёки www.

karakalpakssm.uz веб-сайти орқали мурожаат қилиб, стандартлаштириш, метрология ва сертификатлаштириш, шунингдек, корхонангизда сифатни бо-
шқариш тизимини жорий этиш бўйича Сизни қизиқтирган барча саволларга марказимиз мутахассислари жавоб беришади. Чунки Сизнинг хизматин-
гиздамиз!

Манзилимиз: Қорақалпоғистон Республикаси, Нукус шаҳри, Ғарезсизлик  кўчаси,  57 -уй.
Телефонларимиз: 0 361 222-74-02, факс:  0 361  780-00-07
e-mail:  qoraqalpoqssm@rssm.uz      qoraqalpoqssm@exat.uz

 
«ҚОРАҚАЛПОҒИСТОН  СИНОВ ВА СЕРТИФИКАТЛАШТИРИШ МАРКАЗИ» ДАВЛАТ КОРХОНАСИ.

СИЗНИНГ ХИЗМАТИНГИЗДАМИЗ!
«Қорақалпоғистон синов ва сертификатлаштириш маркази» давлат корхонаси товар ишлаб чиқарувчилар, 

оилавий тадбиркорлик субъектлари,  қўшма корхоналар, кўп тармоқли фермер хўжаликларига рақобатбардош, 
истеъмолчилар учун доимо манзур бўладиган, импорт ўрнини босадиган ва экспортбоп товарлар ишлаб 

чиқаришларида ёрдам беради.   

ЭЪЛОН

Обод уйда бахтли инсонлар яшайди. Салима Бўронова ана шундай шарафга эга табаррук онахонларимиздан. Турмуш 
ўртоғи, раҳматли Исроил ака Шарипов билан салкам 40 йиллик  тотув ҳаёти давомида тўрт ўғил, бир қизни оқ ювиб, оқ 
таради, олий маълумотли қилди. Катта ва файзли хонадон бекаси тўрт келин, бир куёвнинг оқила қайнонаси, 17 нафар 
невара, 2 нафар чевара, бир нафар невара келин ва 2 нафар невара куёвнинг севимли бувижониси. Китобни дўст билган 
зиёлилар хонадонида камол топган 3 нафар невара аллақачон олий маълумотли бўлиб, Ватанимиз равнақи йўлида хизмат 
қилаётир. Яна тўрт нафари олий илмгоҳларда, қолганлари эса мактаб, лицей ва коллежларда билим олишаётир. 
— Рўзғор тутишда, бола тарбиясида салкам юз ёшни қаршилаётган қайнонамнинг маслаҳатларини олиб, ўгитларини жон 
қулоғим билан эшитаман ва амал қиламан, — дейди келини Ҳамро Шарипова. 
— Умрини ёш авлод тарбиясига бахшида қилган Салима Бўронова сингари намунали оила бекалари бўлган онажонларимиз 
маҳалламизда кўпчиликни ташкил этади, — дейди Қизилтепа туманидаги Оқмачит МФЙ раиси Мавжуда Шарипова. — Ана 
шундай дуогўйларимиз бор экан, юртимиздан ҳеч қачон файз-барака аримайди. 
Келинг, биз ҳам тилак қилайлик: хонадонларимизнинг фариштаси бўлган кексаларимиз доимо омон бўлишсин.

Мансур Аслонов олган сурат.

ОЗОД 
ЮРТНИНГ
ОБОД ОИЛАСИ

КИМ ЭДИГУ КИМ БЎЛДИК?

САБРУ ҚАНОАТ — БУЮК САОДАТ
Миллий қадрият ва анъаналарни эъзозлаб, авлодлар қалбига 
чуқур сингдиришни улкан бахт, деб билиш халқимизга хос юксак 
фазилатдир. Мустақиллик йиллари бундай ноёб жиҳатлар миллий 
ҳунармандчилигимизни юксалтиришда ҳам кенг намоён бўлмоқда
Мухриддин НУРМАНОВ,
«XXI asr»

Бойсун туманида жанда 
номи билан тўқилган мато 
қадимда ҳам бежирим ва 
нафислиги билан машҳур 
бўлган. Ранги ўчмайдиган 
ноёб бу  матони дунёда  
бойсунлик  хотин-қизлар-
дан бошқа ҳеч ким тўқий 
олмаган. Тоғли туман че-
варлари ундан тикилган 
яктак, тўн  ва бошқа мил-
лий кийимлар билан ҳақли 
равишда фахрланган. То-
талитар замонда халқимиз 
асрлар давомида эъзозлаб 
келган ноёб урф-одатлар 
қаторида ёғоч ўймокорли-
ги, мисгарлик, косиблик, ку-
лолчилик, кашта ва  гилам 
тўқиш қаторида бойсунли-

кларнинг жанда матосидан 
тикилган  миллий кийим-
лари ҳам таъқибга учради. 
Нафис дид билан ишланган 
бундай ҳунармандчилик бу-
юмларига эскилик сарқити 
сифатида қаралди.

— Шўролар даврида 
ота-боболаримиз эгнига  
жанда матосидан яктак, 
тўн тиктириб киймаган бўл-
са-да, ҳунарманд момо-
ларимиз болаликда тўқи-
ганларини сандиқларда 
авайлаб-асраган, уни тўқиш 
сирларини авлодлар онгига 
чуқур сингдириб келган,
 — дейди  Бойсун туман  
Ҳунармандлар маркази ди-
ректори Ханифа Салимова. 
— Табиий буёқ тайёрлаш 
синоатини яширинча ўрган-
ган. Тўқув дастгоҳларини ер 
тўлаларда кўз қорачиғидек 
асраган. Мустақилликнинг 
илк йилларида азалий қа-
дрият ва анъаналаримизни 
қайта тиклашга қаратилган  
чексиз эътибор опа-сингил-
ларимизда аждодлардан 
мерос қолган ранг-баранг 
гиламлар ва жанда матоси-
ни  бемалол тўқишга кучли 
интилиш уйғотди.  

Истиқлол ажойиб кулол-
чилик буюмлари, ёғоч ўйма-
корлиги, «оқ эн», «тўдагул», 
«қўчқоршоҳ», «ғажари» син-

гари гиламлари, дўмбира, 
чанқовуз каби жозибадор 
мусиқа асбоблари билан 
жаҳонга танилган Сурхон-
дарё воҳасига аждодлари-
мизнинг бундай ноёб анъ-
анасини давом эттириш 
учун қулай шароит, эркин 
муҳит яратди. Ўтмишдаги 
тазйиқлар барҳам топди. 
Қўли гул ҳунармандларнинг 
бугунги авлодлари бундай 
имкониятдан руҳланиб, 
аждодлардан мерос қолган 
ноёб касбни қайта тиклади, 
турли буюмлар ишлаб чиқа-
ришни йўлга қўйди.

Кичик бизнес ва хусу-
сий тадбиркорликнинг ҳар 
тарафлама қўллаб-қув-
ватланиб, муносиб рағ-
батлантирилаётгани, ҳу-
нармандлар учун солиқ 

имтиёзлари берилиб, мо-
лия муассасалари томо-
нидан кредит маблағлари 
ажратилаётгани соҳанинг 
янги ноёб қирраларини 
кашф этишда муҳим омил 
бўлаяпти. Вилоятнинг энг 
олис ва кичик қишлоқла-
рида ҳам оилавий тад-
биркорлик қулоч ёзиб, 
турли ҳунармандчилик бу-
юмлари ишлаб чиқариш-
га қизиқиш кучаймоқда. 
Айни пайтда жанубдаги 
воҳада ҳунармандчилик-
нинг турли соҳаларида 
икки мингдан ортиқ  кичик 
бизнес субъектининг фа-
олият юритаётгани ҳам 
бобомерос, момомерос 
бу касбга эндиликда эъ-
тибор кучайтирилаётгани-
нинг яққол ифодасидир. 
Бундан ташқари миллий 
ҳунармандчиликни эъзо-
злаб, юртимиз довруғини 
дунёга тараннум этаётган 
соҳа вакиллари учун турли 
кўрик-танловлар ташкил 
этилиб, уларнинг ақл-за-
ковати, юксак диди ва ҳа-
лол меҳнатлари муносиб 
рағбатлантирилаётгани 
ҳунармандларни янада 
кўпроқ изланиб, янгилик 
яратишда яхши самара-
лар бермоқда. 

Бугун қадимий ва ҳами-

ша навқирон воҳанинг Бой-
сун, Сариосиё, Денов, Ол-
тинсой, Шўрчи, Жарқўрғон, 
Шеробод, Термиз каби ту-
манларида миллий ва замо-
навий услубда яратилаёт-
ган ранг-баранг нафис мис, 
ёғоч ўймакорлиги буюм-
лари, кашта ва гиламлар, 
дўмбира ва чанқовузлар  
нафақат юртимиз аҳоли-
си, балки дунё халқларини 
ўзига мафтун этмоқда. За-
монавий дўконларда кўзни 
қамаштирадиган бундай 
ноёб буюмларга қизиқиш 
ортиб бораяпти. Бундан ўн 
йилча аввал  Бойсун тума-
нида ЮНЕСКО лойиҳаси  
асосида шарқона усулдаги  
Бойсун ҳунармандлар мар-
кази фаолият бошлагани  
ҳам тинч, осуда юртимиз ва 

бетакрор манзараларга бой 
гўшанинг  қўлигул ҳунар-
мандларига  хорижликлар-
нинг  эътирофи  ва эътибо-
ри самарасидир. 

— Ҳозир бу ерда ўндан 
ортиқ қўли гул хотин-қиз 
меҳнат қилиб, ўз ҳунарини 
ёшларга ўргатмоқда, — дея 
суҳбатни давом эттиради 
Ханифа Салимова. — Улар 
қадимги каштачилик, ги-
ламчилик ва тўқувчиликни  
чуқур ўрганиб олган моҳир 
чеварлардир.

Азалий анъанага кўра, 
йигирилган ипга табиий 
буёқ билан жило берилиб, 
гилам ва матолар ёғоч 
дастгоҳлар ёрдамида қўлда 
тўқилмоқда. Қадимий ус-
лубда  яратилаётган турли 
гиламлар ва жанда матоси-
да  Бойсуннинг хушманза-
ра табиат манзаралари  ўз 
аксини топаётир.  Марказ 
қошида ташкил этилган му-
зейда  XVIII-XX аср ҳунар-
мандларининг ноёб гилам, 
қошиқ, кўза сингари 100 дан 
ортиқ нодир буюми  жой 
олгани бундай осори-атиқа-
ларнинг қалтис замонларда 
ҳам эъзозланганидан ми-
солдир. 

Ўтган йилларда мар-
каз ҳунармандлари қатор 
халқаро ва республика  кўр-

газмаларида қатнашиб, ўз 
маҳсулотларини кенг на-
мойиш этди. Бундай  нуфуз-
ли тадбирларда марказда 
тўқилган  оқ эн гилами ва 
жанда матосига халқаро  
сифат белгиси берилиб, 
ўзининг азалий мавқеини  
тиклади. Қадимда Буюк 
Ипак йўли чорраҳасида 
жойлашган воҳани  жаҳонга 
танита бошлади.

Йиллар ўтиб, замон-
лар эврилса-да халқимиз 
ардоқлаб келган миллий 
ҳунармандчилигимиз ўз 
қадр-қимматини йўқотма-
ди. Аксинча, не-не тўсиғу 
ғовларни четлаб, халқимиз 
қалб қўрида сақланди, ав-
лоддан-авлодга ўтди, авай-
лаб-асраб келинди.

— Аждодларимиз ҳу-
нарманд бўлишган, — де-
йди сариосиёлик Баҳрид-
дин. — Улар нафис услубда 
ёғочни қайта ишлаб, турли 
буюмлар тайёрлашган. Од-
дий ёғочга  жило бериб, шу 
касб орқали элга танилган. 
Лекин ўтган асрда барча 
мулклар давлатники, де-
ган важ билан нафис касб 
эгалари эътибордан четда 
қолиб келганлар.  Озодлик 
шарофати билан бобола-
римиздан мерос касбни 
улуғлаб, аждодлар анъана-
сини давом эттираётганим-
дан фахрланаман. Ҳали ёш 
бўлсам-да, яратаётган маҳ-
сулотларим Президентимиз 
соврини учун анъанавий 
ўтказилаётган «Ташаббус» 
кўрик-танловининг туман 
ва вилоят босқичларида 
биринчи ўринга муносиб то-
пилгани мени янада кўпроқ 
изланиб, самарали меҳнат 
қилишга ундаётганидан, 
маҳсулотларим хорижли-
кларда ҳам катта қизиқиш 
уйғотаётганидан  ниҳоятда 
қувонаман.

Ҳа, бугун  Сурхон воҳа-
си ҳунармандлари то-
мирида аждодларга хос 
шижоат, яратувчанлик ва 
бунёдкорлик қони  жўш ур-
моқда.  Улар яратаётган 
мафтункор санъат асар-
лари-ю, нодир ҳунарманд-
лик буюмлари билан гўзал 
табиатимиз манзаралари, 
осойишта ва фаровон тур-
мушимиз, юртимиз аза-
лий анъаналари қайтадан 
тикланаётганини фахр ва 
ифтихор билан намоён эт-
моқдалар.

РЕКЛАМА

Йиллар ўтса-да, замонлар эврилса-да халқимиз ардоқлаб 
келган миллий ҳунармандчилигимиз ўз қадр-қимматини 
йўқотмади. Аксинча, не-не тўсиғу ғовларни четлаб, 
ҳунармандларнинг қалб қўрида сақланди, авлоддан-
авлодга ўтди, истиқлолгача авайлаб, асраб келинди.


